
DĠSSERTASĠYANIN ÜMUMĠ XARAKTERĠSTĠKASI 

Mövzunun aktuallığı və iĢlənmə dərəcəsi. Naxçıvan – yaşı 

min illərlə ölçülən çoxəsrlik tarixə, zəngin maddi və mənəvi 

mədəniyyətə, bəşər tarixinin ilk dövrlərinə və sonrakı yüzilliklərə aid 

özünəməxsus arxeoloji və etnoqrafik abidələrə malik olan qədim 

Azərbaycan diyarıdır. Naxçıvan əsrlər boyu özünün zəngin təbii 

sərvətləri, heyrətamiz, gözəl və saf təbiəti, şəfaverici suları və 

bitkiləri ilə şöhrət qazanmışdır. 

Naxçıvan, eyni zamanda, Qədim və Orta əsrlərdə elmin, 

mədəniyyətin və incəsənətin bütün sahələri üzrə bəşəriyyərə böyük 

şəxsiyyətlər, yaradıcı dahilər bəxş etmiş bir məkandır. Azərbaycanın 

ayrılmaz parçası olan bu qədim diyarın elm, mədəniyyət, ədəbiyyat, 

incəsənət xadimlərinin yaratdığı qiymətli elmi, mədəni, ədəbi 

dəyərlər, maddi-mənəvi abidələri, o cümlədən, xalq yaradıcılığı, aşıq 

və muğam sənəti bütün Şərq mədəniyyətini zənginləşdirmiş və 

inkişaf etdirmişdir. 

Antik dövrlərdən, xüsusən də Orta əsrlərdən günümüzədək 

Naxçıvanda görkəmli rəssamlar, memarlar və şairlər ilə yanaşı, rəqs 

sənətinin biliciləri, peşəkar muğam ifaçıları və ustad aşıqlar yaşayıb-

yaratmışlar. Naxçıvanda fəaliyyət göstərən ədəbi mühitlərdə, 

musiqili-poetik məclislərdə, ənənəvi bayram mərasimlərində 

rəqqaslar, xanəndə və sazəndələr də fəal iştirak etmiş, daim 

muğamlar, təsniflər, xalq mahnıları səsləndirmişlər. 

XX əsrdən etibarən, Naxçıvanın musiqi mədəniyyətində yeni 

tarixi mərhələ başlamışdır. Bu dövrdə bir çox müasir təhsil ocaqları, 

musiqi kollektivləri, musiqili teatr və konsert müəssisələri yaranaraq 

uğurla fəaliyyət göstərir. Naxçıvanda musiqi-ifaçılığı sənəti uzun 

tarixi yol keçərək, müxtəlif təkamül mərhələləri ilə inkişaf etmiş, 

zəngin ənənələrə və peşəkar ifaçılara malik olmuşdur. Bu ənənələr 

XX əsrdə müasir inkişaf yoluna qədəm qoymuş, ifaçılıq sənəti bir 

çox yeniliklər, nailiyyətlər və uğurlar əldə etmişdir. 

Xüsusilə müstəqillik illərində Ümummilli Liderimiz Heydər 

Əliyevin tövsiyələri ilə, Azərbaycan Respublikasının Prezidenti, 

möhtərəm İlham Əliyevin rəhbərliyi altında Naxçıvanın tarixi, 

mədəniyyəti, müasir dövrdəki nailiyyətləri ilə bağlı mühüm tədqiqat 

işləri aparılmış, yeni əhəmiyyətli nəşrlər meydana çıxmış, beynəlxalq 

konfranslar təşkil olunmuşdur. 

Müasir dövrdə Naxçıvan Muxtar Respublikasında elmin və 

mədəniyyətin inkişafı məsələləri xüsusi vüsət kəsb etmişdir. 

Naxçıvanda həyata keçirilən beynəlxalq əhəmiyyətli tədbirlər, 

mədəniyyət abidələrinin bərpası və qorunması, mədəniyyət 

müəssisələrində, elm və təhsil ocaqlarında müasir səviyyədə 

quruculuq işləri bunun bariz nümunəsidir. Bütün bunlar Naxçıvanda 

elm və mədəniyyətin inkişaf istiqamətlərini və tədqiqi məsələlərini 

aktuallaşdırır. 

Musiqi ifaçılığı ümumən musiqi mədəniyyəti və incəsənətinin 

yaşamasını və inkişafını şərtləndirən ən mühüm sahələrdən və 

amillərdən biridir. Musiqi janrları, bəstəkar əsərləri, eləcə də folklor 

nümunələri, muğam və aşıq musiqisi məhz ifaçılıq sənəti vasitəsilə 

səslənir, cəmiyyətə təqdim olunur və öz estetik funksiyasını yerinə 

yetirə bilir. 

Musiqi ifaçılığı – musiqi incəsənətinin bütün istiqamətlərinə, 

növ və janrlarına aid olan fəaliyyət və yaradıcılıq sahəsidir. Digər 

tərəfdən, müasir dövrdə musiqi ifaçılığının inkişaf etməsi bir çox 

amillər ilə səciyyələnir ki, onlardan biri də peşəkar musiqi təhsilidir. 

Belə ki, musiqi təhsilinin bir məqsədi də peşəkar ifaçı kadrların tərbiyə 

olunması ilə bağlıdır. Naxçıvanda əsrlər boyu geniş bir şəkildə 

təşəkkül tapmış və bütün regionları əhatə etmiş folklor musiqisi, 

mərasim musiqisi, aşıq və muğam sənəti növ və janr baxımından 

olduqca rəngarəng və zəngindir. Naxçıvanın ənənəvi musiqi 

mədəniyyətinin və musiqi yaradıcılığının belə zəngin janr və növlərə 

malik olması bilavasitə musiqi ifaçılığının da istiqamətlərini müəyyən 

etmişdir. Bir sözlə, Naxçıvanda musiqi ifaçılığının istiqamətləri, 

növləri musiqi janrları ilə əlaqədə yaranmış və inkişaf etmişdir. 

Azərbaycanın Orta əsrlər musiqi tarixinə və musiqi-ifaçılığı 

incəsənətinə aid mənbələr və tədqiqatlar, eləcə də, Naxçıvan musiqi 

incəsənətinə və tarixinə aid aparılan müxtəlif araşdırmalar müasir 

musiqişünaslığa diyarın ifaçılıq sənətini təsnifatlaşdırmaq üçün əsas 

verir. Digər tərəfdən, Naxçıvanın zəngin musiqi tarixi, yerli musiqi-

ifaçılığı ənənələri, musiqi ifaçılığının inkişaf istiqamətləri də bu 

təsnifatın aparılmasını aktuallaşdırır. 

Müasir dövrdə Naxçıvanda musiqi təhsilinin və musiqi 

ifaçılığının inkişafı yeni ifaçılıq sahələrinin yaranmasına səbəb 

olmuşdur. Belə ki, Naxçıvanın bölgələrində bir çox musiqi-ifaçılığı 

kollektivləri – mahnı və rəqs kollektivləri, kamera, simfonik orkestri, 

xor, estrada və musiqili əsərlər hazırlayan teatr kollektivləri 

yaranmış, diyarın musiqi mədəniyyətinin inkişafında yeni nailyyətlər 

qazanmışlar. Naxçıvan musiqi-ifaçılığı mədəniyyətinin tarixi keçmişi 

ilə bu günü arasında varislik əlaqəsi mövcuddur. Tarixdən irs qalan 

ənənələrlə yanaşı, Naxçıvan ifaçılığında yeni sahələr və ənənələr də 

yaranır və yaşayır. Bütün bunlar müraciət etdiyimiz mövzunun 

aktuallığını şərtləndirir. 

Bizim tədqiqatımız XX-XXI əsrlərdə Naxçıvan musiqi 

ifaçılığının inkişafı ilə bağlıdır. Buna görə biz mədəniyyətin bütün 

sahələrinə müraciət edərək, bu mövzunu bir neçə istiqamətdə 

araşdırmışıq. Azərbaycan musiqişünaslığında xalq musiqisi, aşıq 

sənəti və şifahı ənənəli professional musiqi üzrə maraqlı tədqiqatlar 

aparılmışdır. Biz bu tədqiqatlara müraciət etmiş, Naxçıvan musiqi-

ifaçılığı sənətini araşdırarkən, onlardan bəhrələnmişik. 

Tarixin qədim dövrlərindən günümüzə qədər Naxçıvan musiqi 

folklorunun əsasını təşkil edən mahnı və rəqslər bölgənin səciyyəvi 

ənənəvi xüsusiyyətləri ilə bağlıdır. Folklor musiqisi xalqın mifoloji 

təsəvvürləri, mərasimləri, adət-ənənələri ilə əlaqədar olaraq 

yaranmış, bölgənin etnoqrafiyasının öyrənilməsində əsas 

mənbələrdən biri olaraq, bu gün də yaşamaqdadır. Bu baxımdan, 

Naxçıvan musiqi folkloru ilə bağlı etnoqrafiya, folklorşünaslıq, 

filologiya, arxeologiya baxımından müxtəlif tədqiqatlar aparılmışdır. 

Naxçıvan tarixi və mədəniyyəti ilə əlaqədar tədqiqatlardan 

“Naxçıvan ensiklopediyası”nı (2 cilddə)
1

, “Naxçıvan abidələri 

ensiklopediyası”nı
2
, “Naxçıvan folklor antologiyası”nı (3 cilddə

3
, 

                                                           
1
 Naxçıvan ensiklopediyası. 2 cilddə. İkinci nəşr / – Naxçıvan: – 2005. – 360 s. 

2
 Naxçıvan abidələri ensiklopediyası /Azərbaycan və ingilis dillərində. Buraxılışa 

məsul V.Talıbov. – Naxçıvan: – 2008. – 519 s. 
3

 Naxçıvan folkloru antologiyası [3 cilddə] / Tərtib edənlər: T.Fərzəliyev, 

M.Qasımlı. – I cild. – Naxçıvan: Əcəmi, – 2010. – 383 s. 

“Naxçıvan Teatrının Salnaməsi”ni
4
 və b. göstərə bilərik.

Naxçıvan mədəniyyəti beynəlxalq miqyasda bir sıra alimlərin 

də diqqətini cəlb etmişdir. Bu baxımdan Naxçıvanda azərbaycanlı və 

xarici ölkə alimlərinin iştirakı ilə keçirilən beynəlxalq simpoziumlar 

elmi tədqiqat obyektlərinin genişliyini və elmi əlaqələrin səmərəli 

nəticələrini nümayiş etdirmişdir. “Uluslararası qaynaqlarda 

Naxçıvan” (1996), “Naxçıvanda ilk məktəbin yaranması və 

maarifçilik hərəkatının inkişafı” (1997), “Uluslararası Dədə Qorqud 

simpoziumu” (1998), “Naxçıvanın tarixi, maddi və mənəvi 

mədəniyyəti, təbii sərvətlərinin öyrənilməsi” (2004), “Azərbaycanda 

elmin inkişafı və regional problemlər” (2005), “Nuh Peyğəmbər, 

dünya tufanı və Naxçıvan” (2009) və digər beynəlxalq simpoziumlar 

bu qəbildən olub, elmin inkişafına təsir etmişdir. 

Azərbaycan xalqının Ümummilli lideri Heydər Əliyevin 

Naxçıvanın müasir inkişafındakı rolu bir sıra nəşrlərdə 

işıqlandırılmışdır. Bunlardan akademik İ.Həbibbəylinin “Heydər 

Əliyev və Naxçıvan Dövlət Universiteti”
5
, Ə.Cabbarlının “Heydər

Əliyev və Naxçıvan tarixi məsələləri”
6
 əsərlərini qeyd edə bilərik.

Müasir dövrdə Naxçıvan mədəniyyətinin inkişafının mühüm 

hadisələrini işıqlandıran nəşrlər sırasında: İ.Hacıyevin “Naxçıvan 

Muxtar Respublikasının ictimai-siyasi həyatı, sosial-iqtisadi və mədəni 

inkişafı (1991-2011-ci illər)”
7
, İ.Hacıyev və Ş.Məmmədovun “Naxçıvan

və naxçıvanlılar”
8
, İ.Həbibbəyli, İ.Hacıyev, B.İsmayılovun “İntibahın

15 ili”
9
 kimi tədqiqat əsərlərini qeyd edə bilərik.

4
 Qəhrəmanov, Ə. Naxçıvan Teatrının Salnaməsi: 1883-2008 / Ə.Qəhrəmanov, 

S.İbrahimov, F.Cəfərov.  – Naxçıvan: Əcəmi NPB, – 2010. – 734 s.
5

 Həbibbəyli, İ.Ə. Heydər Əliyev və Naxçıvan Dövlət Universiteti / 

İ.Ə.Həbibbəyli. – Naxçıvan: Qeyrət. – 2002. – 80 s. 
6
 Cabbarlı, Ə.H. Heydər Əliyev və Naxçıvan tarixi məsələləri / Ə.H.Cabbarlı. – 

Naxçıvan: Əcəmi NPB. – 2015. – 232 s. 
7
 Hacıyev, İ.M. Naxçıvan Muxtar Respublikasının ictimai-siyasi həyatı, sosial-

iqtisadi və mədəni inkişafı (1991-2011-ci illər) / İ.M.Hacıyev. – Naxçıvan: Əcəmi 

NPB, – 2011. – 272 s. 
8
 Hacıyev, İ.M. Naxçıvan və naxçıvanlılar / İ.M.Hacıyev, Ş.A.Məmmədov. – Bakı: 

Elm, – 2001. – 280 s. 
9
 Həbibbəyli, İ. İntibahın 15 ili / İ.Həbibbəyli, İ.Hacıyev, B.İsmayılov. – Naxçıvan: 

Əcəmi NPB, – 2011. – 279 s. 

Naxçıvanın tarixi, mədəniyyəti və ədəbiyyatı haqqında tədqiqatlar 

dissertasiyada istinad etdiyimiz əsas elmi mənbələrdir. Onlardan: 

“Naxçıvan tarixi” kitabının birinci cildi
10

 tarixin yaranışından XVIII 

əsrin 40-cı illərinədək olan dövrü əhatə edir. Naxçıvan tarixinin 

öyrənilməsində alimlərdən Z.Bünyadovun “Azərbaycan Atabəylər 

dövləti”
11

, R.Məmmədovun “Naxçıvan şəhərinin tarixi oçerki (orta 

əsrlər dövrü)”
12

, F.Əliyev və M.Əliyevin “Naxçıvan xanlığı”
13

, 

S.Budaqovanın “Naxçıvan diyarının tarixi coğrafiyası”
14

, Y.Mahmudov 

və K.Şükürovun “Naxçıvan: tarixi və abidələri”
15

, Z.Şahverdiyevin 

“Naxçıvan bölgəsi XIX-XX əsrin əvvəllərində”
16

 və b. mühüm 

əhəmiyyətli tədqiqatlarını qeyd etməliyik. 

Naxçıvan ədəbi mühitinin öyrənilməsində akademik 

İ.Həbibbəylinin tədqiqatlarının: “Cəlil Məmmədquluzadə: mühiti və 

müasirləri”
17

, “Ədəbi-tarixi yaddaş və müasirlik”
18

 kimi əsərlərinin 

böyük əhəmiyyəti vardır. 

Naxçıvan mədəniyyətinin tarixi inkişafının öyrənilməsinə həsr 

olunmuş bir sıra tədqiqatları da qeyd etməliyik. N.Quliyevin 

“Naxçıvan musiqi mədəniyyəti tarixindən”
19

, C.Vəzirov və 

                                                           
10

 Naxçıvan tarixi. / Redaksiya heyəti: İ.M.Hacıyev, İ.Ə.Həbibbəyli, 

Q.İ.Qədirzadə, V.B.Baxşəliyev, F.Y.Səfərli. – I cild. – Bakı: – 2014. – 452 s. 
11

 Bünyadov, Z.M. Azərbaycan Atabəylər dövləti (1136-1225) / Z.M.Bünyadov. – 

Bakı: Elm, – 2006. – 268 s. 
12

 Məmmədov, R.A. Naxçıvan şəhərinin tarixi oçerki (orta əsrlər dövrü) / 

R.A.Məmmədov. – Bakı: Elm,  – 1977. – 158 s.   
13

 Əliyev, F. Naxçıvan xanlığı / F.Əliyev, M.Əliyev.  – Bakı: Şərq-Qərb, – 2007. – 

120 s. 
14

 Budaqova, S.B. Naxçıvan diyarının tarixi coğrafiyası (XVIII əsrin ikinci yarısı, 

XIX əsrin I qərinəsi) / S.B.Budaqova. – Bakı: Elm, – 1995. – 96 s. 
15

 Mahmudov, Y.M. Naxçıvan: tarixi və abidələri / Y.M.Mahmudov, K.K.Şükürov.  

– Bakı: Təhsil, – 2007. – 216 s. 
16

 Şahverdiyev, Z.Ə. Naxçıvan bölgəsi XIX-XX əsrin əvvəllərində / 

Z.Ə.Şahverdiyev.  – Bakı: Elm, – 2008. – 264 s. 
17

 Həbibbəyli, İ.Ə. Cəlil Məmmədquluzadə: mühiti və müasirləri / İ.Ə.Həbibbəyli. 

Təkmilləşdirilmiş ikinci nəşri. – Naxçıvan: Əcəmi, – 2009. – s. 424  
18

 Həbibbəyli, İ.Ə. Ədəbi-tarixi yaddaş və müasirlik / İ.Ə.Həbbibbəyli. – Bakı: 

Şərq-Qərb, – 2010. – 454 s. 
19

 Quliyev, N.P. Naxçıvan musiqi mədəniyyəti tarixindən / N.P.Quliyev. – Bakı: 

Elm, – 1999. – 140 s.  

J.Əliyevanın “Sözlü nəğməli Naxçıvan”
20

 kitabları, J.Qulamovanın

“Naxçıvan Muxtar Respublikası Bəstəkarlar Təşkilatının 30 ildə

keçdiyi yaradıcılıq yolu”
21

, R.Kərimovun “Naxçıvan musiqi

mədəniyyəti. Musiqi təhsili”
22

 kitabları tədqiqatımız üçün

əhəmiyyətlidir. Bu nəşrlər Naxçıvanın mədəniyyət tarixinin inkişafı,

burada fəaliyyət göstərən mədəniyyət və incəsənət xadimlərinin

həyat və yaradıcılığı barədə zəngin informasiya mənbəyidir. Bu

kitablarda Naxçıvanın qədim musiqi mədəniyyəti, XX əsrdə

yaranmış professional musiqi təhsili, görkəmli musiqiçi-pedaqoqlar

haqqında zəngin faktlar toplanmışdır.

Azərbaycan şifahi ənənəli musiqi yaradıcılığı kontekstində 

Naxçıvan musiqi mədəniyyətinin öyrənilməsində bir sıra musiqişünas-

alimlərin böyük xidmətləri olmuşdur. Dahi bəstəkar və musiqişünas 

Üzeyir Hacıbəylinin yaradıcılığı, onun Naxçıvanla bağlı fəaliyyəti 

musiqi mədəniyyətinin və təhsilin inkişafında mühüm rol oynamışdır. 

Naxçıvan musiqi folklorunun öyrənilməsində görkəmli musiqişünas 

alimlər Məmmədsaleh İsmayılovun
23

, Bayram Hüseynlinin
24

monoqrafiya və elmi məqalələri mühüm əhəmiyyətə malikdir. 

Bayram Hüseynlinin “Azərbaycan xalq rəqsləri” (I dəftər, 

“Yallı”)
25

 məcmuəsində Naxçıvandan toplanmış yallı və halayların

not yazılarında və müəllifin bu janrla bağlı xüsusi tədqiqatlarında, 

Əhməd İsazadənin Nəriman Məmmədovla birlikdə toplayıb nota 

yazdıqları “Azərbaycan xalq mahnıları və oyun havaları” 

məcmuəsində (II dəftər)
26

, Səadət Abdullayevanın “Azərbaycan xalq

20
 Vəzirov, C.H. Sözlü, nəğməli Naxçıvan / C.H.Vəzirov, J.E.Əliyeva.  Bakı: 

Sabah, – 2003. – 140 s. 
21

 Qulamova, J.E. Naxçıvan Muxtar Respublikası Bəstəkarlar Təşkilatının 30 ildə 

keçdiyi yaradıcılıq yolu / J.E.Qulamova. – Bakı: – 2010. – 135 s. 
22

 Kərimov, R.M. Naxçıvan musiqi mədəniyyəti tarixindən: musiqi təhsili. / 

R.M.Kərimov. – Bakı: Azərnəşr, – 2012. – 160 s.
23

 İsmayılov, M.C. Azərbaycan xalq musiqisinin janrları / M.C.İsmayılov.  – Bakı: 

İşıq, – 1984. – 100 s. 
24

 Hüseynli, B.X. Azərbaycan xalq rəqs musiqisinin klassifikasiyası. // Azərbaycan 

incəsənəti. – XII c. – Bakı: Elm, 1968. – s. 67-93. 
25

 Hüseynli, B.X. Azərbaycan xalq rəqs melоdiyaları [Notlar]: [2 dəftərdə] / 

B.X.Hüseynli. – Bakı: Azərnəşr. – I dəftər. Yallı. – 1965. – 42 s.
26

 İsazadə, Ə.İ. Xalq mahnıları və oyun havaları [Notlar]: [2 dəftərdə] / Ə.İ.İsazadə, 

N.H.Məmmədov. – Bakı: Azərnəşr. – II dəftər. – 1984. – 82 s. 

çalğı alətləri” (musiqişünaslıq-оrqanоlоji tədqiqat)
27

, “Azərbaycan 

folklorunda xalq çalğı alətləri”
28

 kitablarında Naxçıvanda yazıya 

alınmış bir sıra nümunələr etnomusiqişünaslığı zənginləşdirmişdir. 

Əqidə Ələkbərovanın “Naxçıvan zonasının yallı rəqsləri” 

mövzusunda dissertasiyası
29

 və məqalələri, Naxçıvanda nota saldığı 

yallı nümunələri bu janrın öyrənilməsində mühüm addımdır. Əkrəm 

Məmmədlinin və Kənan Məmmədlinin “Naxçıvan-Şərur el 

yallıları”
30

 Naxçıvana məxsus yallılarının musiqisinin qorunub 

saxlanılması və gələcək nəsillərə ötürülməsi yolunda mühüm 

əhəmiyyət kəsb edir. 

Naxçıvan aşıqlarının yaradıcılığının tədqiqi istiqamətində 

Tariyel Məmmədovun “Azərbaycan klassik aşıq havaları”
31

 kitabı 

böyük əhəmiyyətə malik mənbədir və aşıq havalarının aşıq 

mühitlərində yayılma arealını öyrənməyə yol açır. 

Azərbaycan muğamlarının notlaşdırılmasında və öyrənilməsində 

naxçıvanlı musiqi xadimlərinin – görkəmli musiqişünas və bəstəkar, 

xalq artisti, professor Nəriman Məmmədovun “Bayatı-Şiraz” və 

“Şur”
32

, “Rast” və “Şahnaz”
33

, “Rəhab” və “Segah-Zabul”
34

, 

“Çahargah”
35

, “Rast”
36

 və tanınmış tarzən-pedaqoq Əkrəm 

                                                           
27

 Abdullayeva, S.A. Azərbaycan xalq çalğı alətləri (musiqişünaslıq-orqanoloji 

tədqiqat) /  S.A.Abdullayeva. ‒ Bakı: Adiloğlu, – 2002. – 454 s. 
28

 Abdullayeva, S.A. Azərbaycan folklorunda xalq çalğı alətləri / S.A.Abdullayeva. 

– Bakı: Adiloğlu, – 2007. – 216 s.  
29

 Алекперова, А.М. Хороводные танцы Яллы Нахичеванской зоны: / 

Диссертация кандидата искусствоведения. На правах рукописи. Библиотека 

Бакинской Музыкальной Академии им. У.Гаджибейли. Инв. № 16. / – Баку,  

1994. – 124 с. 
30

 Məmmədli, Ə. Naxçıvan - Şərur el yallıları. [Notlar] / Ə.Məmmədli, 

K.Məmmədli. –  Naxçıvan: Əcəmi. – 2015. – 276 s.  
31

 Məmmədov, T.A. Azərbaycan klassik aşıq havaları / T.A.Məmmədov. –  Bakı: 

Əbilov, Zeynalov və oğulları İTK, – 2009. – 472 s. 
32

 Məmmədov, N.H. Azərbaycan muğamı “Bayatı-Şiraz” və “Şur” [Notlar]  / 

N.H.Məmmədov. – Москва: Музгиз, – 1962. – 40 s. 
33

 Məmmədov, N.H. Azərbaycan muğamları “Rast” və “Şahnaz”. [Notlar] / 

N.H.Məmmədov. – Bakı: Azərnəşr. – 1963. – 64 s. 
34

 Məmmədov, N.H. Azərbaycan muğamı “Rəhab” və “Segah-Zabul”. [Notlar] / 

N.H.Məmmədov. – Bakı: Azərnəşr, – 1965. – 58 s. 
35

 Məmmədov, N.H. Azərbaycan muğamı “Çahargah” [Notlar] / N.H.Məmmədov. 

– Mосква: Советский композитор, – 1970. – 78 s 

Məmmədlinin “Azərbaycan muğamları”
37

 not məcmuələrini xüsusi 

qeyd etməliyik. 

Bütün bu musiqişünaslıq tədqiqatları Azərbaycanın zəngin 

musiqi irsində Naxçıvanda yaranıb inkişaf etmiş şifahi ənənəli 

musiqi nümunələrinin mühüm əhəmiyyətə malik olduğunu bir daha 

sübut edir. 

Naxçıvanın mədəniyyəti, müasir dövrdə musiqi həyatı ilə bağlı 

olan zəngin mənbələrdən biri də “Naxçıvan Muxtar Respublikası” rəsmi 

internet portalıdır
38

. Burada Naxçıvanın qədim mədəniyyət tarixi, 

görkəmli şəxsiyyətlər, milli musiqi alətləri, xalq mahnı və rəqsləri, 

muxtar respublikada fəaliyyət göstərən teatrlar, konsert müəssisələri, 

musiqi kollektivləri haqqında məlumat əhatə olunmuşdur. 

“Musiqi dünyası” jurnalının əməkdaşları tərəfindən 

hazırlanmış ənənəvi musiqi mədəniyyətinin bütün sahələrini əhatə 

edən saytlar da tədqiqatımız baxımından dəyərlidir. Bunlardan 

“Azərbaycan ənənəvi musiqi atlası”
39

, “Azərbaycanın ənənəvi 

musiqisi”
40

, “Azərbaycan Teatr Ensiklopediyası”
41

, Cəlil 

Məmmədquluzadə ensiklopediyası”
42

, “Əfrasiyab Bədəlbəyli”
43

, 

“Muğam ensiklopediyası”
44

, “Üzeyir Hacıbəyov internet portalı”
45

, 

                                                                                                                                      
36

 Məmmədov, N.H. Azərbaycan muğam-dəstgahı “Rast” [Notlar] / 

N.H.Məmmədov. – Mосква: Советский композитор, – 1978. – 109 s. 
37

 Məmmədli, Ə.M. Azərbaycan muğamları (instrumental). [Notlar] / 

Ə.M.Məmmədli. – Bakı: Azərbaycan nəşriyyatı, – 2010. – 328 s. 
38

 Naxçıvan Muxtar Respublikası. Rəsmi portal [Elektron resurs] / URL: 

www.nakhchivan.az 
39

 Azərbaycan ənənəvi musiqi atlası [Elektron resurs] / URL: http://atlas.musigi-

dunya.az 
40

 Azərbaycanın ənənəvi musiqisi [Elektron resurs] / URL: http://enene.musigi-

dunya.az 
41

 Azərbaycan Teatr Ensiklopediyası [Elektron resurs] / URL: 

http://teatrlugati.musigi-dunya.az 
42

 Cəlil Məmmədquluzadə ensiklopediyası [Elektron resurs] / URL: 

http://calilbook.musigi-dunya.az 
43

 Əfrasiyab Bədəlbəyli [Elektron resurs] / URL: http://afrasiyab.musigi-dunya.az 
44

 Muğam Ensiklopediyası [Elektron resurs] / URL: http://mugam.musigi-dunya.az 
45

 Üzeyir Hacıbəyov internet portalı [Elektron resurs] / URL: http://uzeyir.musigi-

dunya.az 

http://www.nakhchivan.az/
http://atlas.musigi-dunya.az/
http://atlas.musigi-dunya.az/
http://teatrlugati.musigi-dunya.az/
http://calilbook.musigi-dunya.az/
http://afrasiyab.musigi-dunya.az/
http://mugam.musigi-dunya.az/
http://uzeyir.musigi-dunya.az/
http://uzeyir.musigi-dunya.az/

“Üzeyir Hacıbəyov ensiklopediyası”
46

, “Kitabi Dədə-Qorqud” 

ensiklopediyası”
47

 kimi elektron resurslar bizim tədqiqatımızda 

istinad etdiyimiz əsas mənbələrdir. 

Dissеrtаsiyаdа tədqiqаtın mаtеriаlı kimi Аzərbаycаn musiqi 

tarixinə dair tədqiqatlardan, Naxçıvanda yaşayıb-yaradan alimlərin 

və musiqi xadimlərinin əsərlərindən, not yazılarından, bəsləkarların 

əsərlərindən istifаdə оlunmuşdur. 

Tədqiqatın obyekti və predmeti. Dissеrtаsiyаnın tədqiqаt 

оbyеktini Naxçıvan musiqi mədəniyyəti təşkil edir. Azərbaycanın 

musiqi mədəniyyəti tаriхində özünəməхsus yеri оlаn, naxçıvanlı 

görkəmli musiqiçilərin, tədqiqatçı alimlərin yaradıcılığı, ifаçılıq və 

pеdаqоji fəаliyyəti tədqiqаtın оbyеktinə dахildir. Tədqiqаtın 

prеdmеtini Аzərbаycаn musiqişünaslarının tarixi və nəzəri 

tədqiqatları, şifahi ənənəli musiqi janrları, bəstəkаr əsərləri, оnlаrın 

jаnr хüsusiyyətləri, bədii kеyfiyyətlərinin аrаşdırılmаsı təşkil еdir. 

Tədqiqatın məqsəd və vəzifələri. Tədqiqаtın əsаs məqsədi 

Naxçıvanda musiqi mədəniyyətinin inkişaf tаriхinin mərhələlərini 

öyrənməkdən və müasir dövrdə əsas xüsusiyyətlərini üzə 

çıxarmaqdan ibаrətdir. Naxçıvanın musiqi-ifaçılığı sənətini yerli 

muğam, aşıq, folklor ifaçılığı aspektlərində, Naxçıvanın musiqi 

həyatı ilə əlaqədə, eyni zamanda musiqi təhsili ilə vəhdətdə 

araşdırmağı və təhlil etməyi qarşımıza məqsəd qoymuşuq. 

Bu məqsəddən irəli gələrək, bir sırа vəzifələrin həyаtа 

kеçirilməsi vаcibdir: 

- Аzərbаycаnda musiqi tarixinin əsas inkişaf mərhələlərinin 

öyrənilməsi kontekstində Naxçıvanda musiqi mədəniyyətinin inkişаf 

yоllаrının аrаşdırılmаsı; 

- ХХ əsrdə Naxçıvanda musiqi təhsilinin, musiqi mədəniyyəti 

sahələrinin – peşəkar ifaçılıq, bəstəkarlıq və musiqişünaslığın 

yаrаnmаsı və inkişafı tarixinin xarakterizə olunması; 

                                                           
46

 Üzeyir Hacıbəyov Ensiklopediyası [Elektron resurs] / URL: 

http://uzeyirbook.musigi-dunya.az 
47

 “Kitabi Dədə-Qorqud” Ensiklopediyası [Elektron resurs] / URL: 

http://dede.musigi-dunya.az  

http://uzeyirbook.musigi-dunya.az/
http://dede.musigi-dunya.az/


12 

- ХХ əsrdə və ХХI əsrin əvvəllərində naxçıvanlı bəstəkarlar

tərəfindən yаrаdılmış əsərlərin jаnr хüsusiyyətlərinin аrаşdırılmаsı və 

оnlаrın milli musiqi mədəniyyətindəki əhəmiyyətinin üzə çıхаrılmаsı. 

Dissеrtаsiyаnın məqsəd və vəzifələri çərçivəsində bütün bu 

məsələlərin tədqiqi müasir dövrdə Naxçıvan musiqi mədəniyyətinin 

öyrənilməsinə yоl аçır. 

Tədqiqat metodları. Dissеrtаsiyа üzərində iş prоsеsində tаriхi 

аrаşdırmа, dеduksiyа, müqаyisəli təhlil, kulturoloji tədqiqat 

mеtоdlаrındаn istifаdə оlunmuşdur. Musiqi ifaçılığının bütün bu 

xüsusiyyətlərini və aspeklərini nəzərə alaraq, Naxçıvanın musiqi-

ifaçılığı sənətinin tarixinə və inkişaf yollarına kompleks şəkildə 

yanaşılmasını metodoloji baxımdan məqsədəuyğun hesab edirik. 

Naxçıvanın musiqi-ifaçılığı sənətinin tədqiqində mühüm bir 

prinsipial metodolji yanaşmanı qeyd etmək istəyirik. Biz 

tədqiqatlarımızda “Naxçıvanın musiqi-ifaçılığı sənəti” dedikdə, bu 

mədəniyyəti ilk növbədə məhz Azərbaycan musiqi mədəniyyətinin 

ayrılmaz tərkibi kimi nəzərdə tuturuq. Çünki Azərbaycan musiqi 

mədəniyyəti özündə Naxçıvan musiqi-ifaçılığı sənətini də ehtiva 

edir. Azərbaycanın və Naxçıvanın haqqında musiqişünaslıq, 

sənətşünaslıq, tarix, arxeologiya, etnoqrafiya, kulturologiya 

tədqiqatları belə vahid nəticəyə gətirir ki, Naxçıvan diyarının musiqi 

incəsənəti və mədəniyyəti öz tarixi, etnoloji və mədəni 

tipologiyasına, etnogenetik və inkişaf xarakterinə görə yalnız 

Azərbaycan musiqi incəsənətinə və mədəniyyətinə məxsusdur. 

Аzərbаycаn musiqişünаslаrının, tarixçilərinin, ədəbiyyatşünaslarının, 

kulturoloqlarının еlmi tədqiqаtlаrı bizim еlmi аrаşdırmаlаrımızın 

əsаs mənbəyini təşkil edir. 

Tədqiqаtın əsаs mеtоdоlоji bаzаsını milli bəstəkаrlıq məktəbinin 

banisi Üzеyir Hаcıbəylinin, eləcə də Аzərbаycаn musiqişünаslаrının 

və musiqi хаdimlərinin – Səadət Abdullayevanın, Gülnaz 

Abdullazadənin, Elmira Abasovanın, Əfrаsiyаb Bədəlbəylinin, Əminə 

Eldarovanın, Əqidə Ələkbərovanın, Şəhla Həsənovanın, Bayram 

Hüseynlinin, Əhməd İsazadənin, Məmmədsaleh İsmayılovun, 

Nəriman Məmmədovun, Tаriyеl Məmmədоvun, Rənа 

Məmmədоvаnın, Zemfira Səfərovanın, Rаmiz Zöhrаbоvun və 

bаşqаlаrının Аzərbаycаn musiqi tаriхinə, bəstəkаr yаrаdıcılığınа, 

şifahi ənənəli musiqi irsinə həsr olunmuş tədqiqаtlаrı təşkil edir. Bu 

alimlərin еlmi bахışlаrı bizim işimizin mеtоdоlоji bаzаsınа çеvrilmiş, 

оnlаrın еlmi müddəаlаrınа istinаd оlunmuşdur. 

Müdafiəyə çıxarılan əsas müddəalar dissertasiya işində 

aparılan tədqiqatların əsas istiqamətləri ilə bağlıdır. Tədqiqat işində 

təqdim olunan əsas müddəalar bunlardır: 

1. Naxçıvan maddi və mənəvi mədəniyyətinin Azərbaycan 

mədəni irsində yeri və rolunun səciyyələndirilməsi; 

2. Ulu Öndər Heydər Əliyevin Naxçıvanın maddi və mənəvi 

mədəniyyəti haqqında fikirlərinin önə çəkilməsi, müasir dövrdə 

Naxçıvan musiqi mədəniyyətinin qorunması və tədqiqi ilə bağlı 

dövlət tədbirlərinin əhəmiyyətinin səciyyələndirilməsi; 

3. Naxçıvan Muxtar Respublikasında musiqi mədəniyyətinin 

əsas sahələrinin və müasir dövrdə Naxçıvan musiqi mədəniyyətinin 

tədqiqi istiqamətlərinin müəyyənləşdirilməsi; 

4. Naxçıvanda musiqi-ifaçılığı sənətinin sistemləşdirilməsi və 

təsnifatının verilməsi; 

5. Naxçıvanda şifahi ənənəli musiqi janrlarının inkişafı 

baxımından musiqi folklorunun səciyyələndirilməsi; 

6. Naxçıvan musiqi mədəniyyətində Yallı rəqsinin 

əhəmiyyətinin təsbit edilməsi və onun əsas xüsusiyyətlərinin 

xarakterizə olunması; 

7. Naxçıvanda aşıq yaradıcılığının əsas xüsusiyyətlərinin üzə 

çıxarılıması; 

8. Naxçıvanda ənənəvi muğam ifaçılığının inkişafı məsələlərinin 

tədqiqi; 

9. Müasir dövrdə Naxçıvanda peşəkar musiqi yaradıcılığının 

və ifaçılığının inkişafı baxımından musiqi təhsili müəssisələrinin 

rolunun və bəstəkarlıq sənətinin inkişaf xüsusiyyətlərinin üzə 

çıxarılması qeyd olunmalıdır. 

Tədqiqatın elmi yeniliyi. Dissеrtаsiyаnın еlmi yеniliyi оnunlа 

bаğlıdır ki, burаdа ilk dəfə оlаrаq, Naxçıvanda musiqi mədəniyyətinin 

inkişaf yolu, naxçıvanlı musiqi xadimlərinin nailiyyətləri, müasir 

musiqi mədəniyyətindəki rоlu kompleks şəkildə işıqlandırılmışdır. 

Dissertasiyada Naxçıvan musiqi mədəniyyətinin əsаs istiqаmətləri 

öyrənilmiş, şifahi ənənəli musiqi və bəstəkar yaradıcılığının musiqi 

həyatında rolu, ifaçılıq xüsusiyyətləri üzə çıxarılmışdır. 

Naxçıvan musiqi mədəniyyətində xalq mahnı və rəqslərinin, 

bilavasitə yallı rəqslərinin rolu, aşıq yaradıcılığının və muğam 

sənətinin əhəmiyyəti tədqiq оlunmuş, şifahi ənənəli musiqinin jаnr 

хüsusiyyətləri, musiqi məzmununun əsаs cəhətləri öyrənilmişdir. 

Naxçıvanda musiqi təhsili, bəstəkar və musiqişünasların 

yaradıcılığının formalaşması məsələsi araşdırılmışdır. Dissertasiyada 

naxçıvanlı bəstəkarların və musiqişünasların yaradıcılığının icmаlı 

vеrilmiş, Naxçıvan şifahi ənənəli musiqi janrlarının toplanması, 

notlaşdırılması və tədqiqi məsələlərinə diqqət yetirilmişdir. 

Аzərbаycаn musiqişünаslığındа ilk dəfə оlаrаq, dissertasiyada 

Naxçıvanda musiqi ifaçılığının və yaradıcılığının inkişаf yolları 

nəzərdən keçirilmiş, Naxçıvanda yaşayıb-yaradan bəstəkаrlаrın 

əsərlərinin musiqi ifаçılığındаkı rоlu müəyyənləşdirilmişdir. İlk dəfə 

оlаrаq, bu dissertasiyada Naxçıvan bəstəkarlarının yaradıcılığının 

janr xüsusiyyətləri baxımından ümumi təhlili verilmişdir. Bütün 

bunlаr dissеrtаsiyаnın еlmi yеniliyinin əsаs göstəriciləridir. 

Tədqiqatın nəzəri və praktiki əhəmiyyəti ondan ibarətdir ki, 

tədqiqаtın materiallarından və əldə olunan elmi müddəalardan 

Azərbaycan musiqi mədəniyyətinin öyrənilməsi ilə bağlı elmi 

tədqiqatlarda, ifaçılıq problemlərinin araşdırılmasında istifadə oluna 

bilər. Ali musiqi təhsili ocaqlarında tədris olunan “Azərbaycan 

musiqisi tarixi”, “Etnomusiqişünaslıq”, “Azərbaycan ənənəvi 

musiqisi”, “Aşıq yaradıcılığı”, “Muğam sənəti”, “Azərbaycan xalq 

yaradıcılığı”, “İfaçılıq sənətinin tarixi”, “Xalq musiqisinin təhlili” və 

digər fənlərdə dissеrtаsiyаnın fəsillərində əhatə olunmuş elmi 

mаtеriаllаra istinad oluna bilər. 

Aprobasiyası və tətbiqi. Dissеrtаsiyаnın mövzusu ilə bağlı 

müəllifin “Naxçıvan musiqi-ifaçılığı sənəti: XX-XXI əsrlər” adlı 

monoqrafiyası, yerli və xarici jurnallarda məqаlələri nəşr olunmuş, 

respublika və beynəlxalq kоnfrаnslаrdаkı məruzələri çаp еdilmişdir. 

Dissertasiyanın materialları, əsas bölmələri və elmi nəticələri 

“Intellectual And Moral Values of the Modern Society (USA), 

“Specialty Journal of Humanities and Cultural Science Georgian 

National Academy of Scinces” (Ajara Autonomous Republic Regional 

Scientific Centre), “Музыковедение”, “Вопросы истории” (Москва), 

“Musiqi dünyası”, “Harmony” (Bakı) jurnallarında, “AMEA-nın Elmi 

xəbərləri”, “Naxçıvan Dövlət Universiteti. Elmi əsərlər” kimi 

beynəlxalq xülasələndirmə və indeksləşmə sistemlərinə (bazalarına) 

daxil olan nəşrlərdə, yerli və xarici elmi toplularda, həmçinin, “Heydər 

Əliyev və Naxçıvan” Beynəlxalq elmi konfransında (Naxçıvan Dövlət 

Universiteti), “Beynəlxalq elm və tədris mərkəzi” (Qars, Türkiyə), 

“Dialouge of cultures in the modern world” (Batumi, Georgia), 

“İnternational scientific symposium” (Ankara, Turkey), “The XXII 

İnternational Scientific Symposium” (Kars, Türkey) kimi yerli və 

beynəlxalq elmi konfrans və simpoziumlardakı çıxışlarında öz əksini 

tapmışdır. 

Dissertasiya iĢinin yerinə yetirildiyi təĢkilatın adı. 

Dissеrtаsiyа işi Naxçıvan Dövlət Universitetinin “Orkestr alətləri və 

dirijorluq” kafedrasında yеrinə yеtirilmişdir. 

Dissertasiyanın struktur bölmələrinin ayrılıqda həcmi qeyd 

olunmaqla dissertasiyanın iĢarə ilə ümumi həcmi. Dissеrtаsiyа 

“Giriş”, beş “Fəsil”, on paraqraf, “Nəticə” və “İstifаdə еdilmiş 

ədəbiyyаt siyаhısı” adlı struktur bölmələrindən ibаrətdir. “Giriş” 13 

səhifə olmaqla 22224 işarədən, I fəsil 33 səhifə olmaqla 63746 

işarədən, II fəsil 33 səhifə olmaqla 60288 işarədən, III fəsil 58 səhifə 

olmaqla 83798 işarədən, IV fəsil 59 səhifə olmaqla 94378 işarədən, 

V fəsil 39 səhifə olmaqla 72931 işarədən, “Nəticə” hissəsi 8 səhifə 

olmaqla 14192 işarədən ibarətdir. Dissertasiyanın ümumi həcmi 

“İstifadə edilmiş ədəbiyyat siyahısı” istisna olmaqla ümumilikdə 

411557 işarədən ibarətdir. 
 

DĠSSERTASĠYANIN ƏSAS MƏZMUNU 
 

Dissertasiyanın GiriĢ bölməsində mövzunun aktuallığı 

əsaslandırılır, onun elmi işlənmə səviyyəsi, elmi yeniliyi açıqlanır, 

tədqiqatın məqsəd və vəzifələri, metodoloji əsası, təcrübi əhəmiyyəti 

müəyyənləşdirilir. 

Dissertasiyanın I fəsli “NAXÇIVAN MADDĠ VƏ MƏNƏVĠ 

MƏDƏNĠYYƏTĠNĠN MUSĠQĠ TARĠXĠNDƏ YERĠ VƏ ROLU” 

adlanır. Bu fəsil iki paraqrafdan ibarətdir. 



16 

I fəslin birinci paraqrafı – 1.1. “Ulu Öndər Heydər Əliyev 

Naxçıvanın maddi və mənəvi mədəniyyəti haqqında” adlanır. 

Ulu Öndər Heydər Əliyev Azərbaycan mədəniyyətinin 

inkişafına böyük tarixi xidmətlər göstərmişdir. Azərbaycan maddi və 

mənəvi mədəniyyətinin, elm və təhsilinin, mədəni sərvətlərinin 

inkişafında, qorunmasında və dünya miqyasında təbliğ olunmasında 

Ulu Öndərin misilsiz xidmətləri vardır. 

Azərbaycanın siyasi-iqtisadi və mədəni inkişafı kontekstində 

Naxçıvan Muxtar Respublikasının əhəmiyyətli rolunun öyrənilməsi 

Ümummilli Lider Heydər Əliyevin adı ilə qırılmaz surətdə bağlıdır. 

XX əsrin ikinci yarısında və XXI əsrin əvvəllərində Naxçıvanın 

bütün sahələr üzrə inkişafında, qədim mədəniyyətin qorunmasında və 

Naxçıvanın musiqi həyatının yenidən qurulmasında görkəmli dövlət 

xadimi, müasir Azərbaycanın qurucusu, Azərbaycan xalqının Ulu 

Öndəri Heydər Əliyevin böyük rolu olmuşdur. 

Ümummilli lider Heydər Əliyevin Azərbaycanda rəhbərliyi 

dövründə xalqımızın tarixinin, dilinin, ədəbiyyatının, arxeologiya və 

etnoqrafiyasının, folklorunun və adət-ənənələrinin, milli-mənəvi 

dəyərlər sisteminin elmi dəlil və konkret faktlar əsasında yenidən 

araşdırılmasına başlanmışdır. Naxçıvanın tarixi və memarlıq 

abidələri, arxeologiya və etnoqrafiyası, ədəbi mühiti və mədəniyyəti, 

təbii sərvətləri və biomühiti ciddi tədqiqatların predmetinə çevrilmiş, 

yeni elmi istiqamətlər müəyyənləşdirilmiş və nəticələr əldə 

olunmuşdur. Naxçıvan Muxtar Respublikasında elmin və 

mədəniyyətin inkişafı ilə bağlı olaraq həyata keçirilən tədbirlərdə 

Heydər Əliyevin tövsiyələri və ənənələri öz bariz əksini tapır. 

Heydər Əliyevin Azərbaycan mədəniyyətinin, incəsənət 

sahələrinin inkişafı ilə bağlı fəaliyyətində Naxçıvan mədəniyyəti, 

elm və təhsili də mühüm yer tutur. Heydər Əliyev qəlbən, ruhən, 

əməldə və amalda vətəninə, xalqına bağlı dahi şəxsiyyət və dövlət 

xadimi olaraq, Naxçıvan diyarını, onun insanlarını, təbiətini, 

mədəniyyətini, adət-ənənələrini sevirdi. Xalqın tarixinə, söykökünə, 

mədəniyyətinə, dilinə, ənənələrinə çox bağlı olan, onu dərindən 

sevən bir dahi siyasət xadimi kimi Heydər Əliyev Naxçıvan torpağını 

Azərbaycan tarixinin və mədəniyyətinin ayrılmaz bir parçası kimi 

qiymətləndirirdi. Heydər Əliyevin Naxçıvanın qədim dövlətçilik 

tarixi haqqında fikirləri, xüsusilə Naxçıvanın Şərq və Qərb arasında 

yerləşməsi, Naxçıvanda azərbaycançılıq məfkurəsinin daim yaşaması 

barədə fikri bu qədim diyarın musiqi tarixinin də tədqiq olunması 

üçün sənətşünaslara, musiqişünaslara qiymətli elmi-metodoloji 

istiqamət verir. Bu fikirlərə əsaslanıb deyə bilərik ki, Naxçıvanın 

musiqi mədəniyyəti və ümumilikdə bütün mədəniyyət dəyərləri onun 

ümumi tarixi, dövlətçilik tarixi, arxeoloji abidələr tarixi ilə sıx 

bağlıdır. Belə yanaşma Naxçıvanda musiqi-ifaçılığı sənətinin 

tarixini, bu sənətin təkamül və inkişaf yollarını araşdırmaq 

baxımından elmi-metodoloji əhəmiyyət kəsb edir. 

Ulu Öndərin səyi və təşəbbüsü ilə “Kitabi-Dədə Qorqud” 

eposunun 1300 illiyinin keçirilməsi Azərbaycan xalqının mədəniyyət 

tarixinin, dilinin, musiqisinin tədqiqində yeni imkanlar yaratdı, yeni-

yeni əsərlərin meydana gəlməsinə səbəb oldu, müasir eposşünaslıqda, 

musiqişünaslıqda, tarixşünaslıqda, dilçilikdə, etnoqrafiyada, 

folklorşünaslıqda yeni bir mərhələ yaratdı, Naxçıvanın “Dədə Qorqud” 

boyları ilə, eposdakı toponimlərlə, etnonimlərlə əlaqələrini aşkar etdi. 

Ulu Öndər tərəfindən “Kitabi-Dədə Qorqud” eposunun Naxçıvan MR 

75 illiyində xatırlanması Naxçıvanın musiqi mədəniyyəti ilə bu epos 

arasındakı əlaqələri tapmağa musiqişünaslıq üçün ciddi əsaslar verir. 

Musiqi təfəkkürünün milli şüurla və epik yaradıcılıqla əlaqələrini nəzərə 

alsaq, Heydər Əliyevin “Kitabi-Dədə Qorqud” barədə fikirləri 

Naxçıvanın musiqi mədəniyyətinin qədim qatlarını tədqiqat etmək 

baxımından olduqca dəyərlidir. 

Xüsusilə, Ulu Öndərin fikirlərində Naxçıvanın Şərq və Qərb 

mədəniyyətlərinə töhfələr verməsi haqqında ideyalar müasir elm 

üçün aktualdır. Musiqişünaslıq elmi üçün də aktual olan bu 

məsələlərin elmi tədqiqat obyekti kimi tədqiq olunmasında Ulu 

Öndərin fikirlərinə istinad etmək metodoloji baxımdan 

məqsədəuyğundur. 

Heydər Əliyevin öz mədəniyyət siyasətində türk xalqlarının 

tarixinə, mədəniyyətinə, musiqisinə böyük hörmətlə və məhəbbətlə 

yanaşmış, Azərbaycanın türk xalqları ilə mədəni əlaqələrinin 

zənginləşməsində müstəsna tədbirlər həyata keçirmişdir. Heydər 

Əliyevin Azərbaycanın, o cümlədən, Naxçıvanın mədəniyyət tarixinə 

və irsinə ümumtürk əhatəsində dəyər verməsi musiqişünaslıq elminin 

yeni istiqamətli axtarşları üçün tarixi-mədəni ideyalara səbəb 

olmuşdur. Naxçıvanın musiqi irsinə, ifaçılıq sənətinə, instrumental 

musiqisinə, ənənəvi musiqi folkloruna, aşıq musiqisinə türk 

xalqlarının mədəniyyət əlaqələri kontekstində yanaşılması üçün yeni 

elmi zəmin yaranmışdır. Son illər Azərbaycan, Türkiyə və Orta 

Asiyanın xalq musiqisi janrlarının əlaqəli və müqayisəli şəkildə 

aparılan uğurlu tədqiqatlar Naxçıvan ifaçılıq sənətinin də bu 

istiqamətdə öyrənilməsini aktuallaşdırır. 

Ulu Öndər Heydər Əliyevin Naxçıvan mədəniyyətinin, 

incəsənətinin, elm və təhsilinin inkişafına dövlət səviyyəsində 

həmişə qayğı və diqqət göstərməsi nəticəsində Azərbaycan 

mədəniyyətinin, incəsənətinin, elm və təhslinin inkişaf prioritetləri, 

onların nailiyyətləri və təbliği ilə sıx vəhdət şəklində həyata 

keçirilmişdir. Ulu Öndərin Azərbaycan mədəniyyəti və inscənəti 

sahəsində həyata keçirdiyi islahatlar, yeniliklər, inkişaf və tərəqqi 

siyasəti respublikanın bütün regionları kimi Naxçıvan Muxtar 

Respublikasında da mədəniyyət, incəsənət, elm və təhsilin inkişafına 

səbəb olmuşdur. Bütün bu məsələlər isə Naxçıvanın musiqi-ifaçılığı 

sənətinin elmi araşdırılmasında mühüm faktlar olmaqla bərabər, həm 

də metodoloji əhəmiyyət kəsb edir [1; 21]. 

I fəslin ikinci paraqrafı – 1.2. “Müasir dövrdə Naxçıvan 

musiqi mədəniyyətinin qorunması və tədqiqi ilə bağlı dövlət 

tədbirlərinin əhəmiyyəti”nə həsr olunmuĢdur. 

Müasir dövrdə Naxçıvan Muxtar Respublikasında elmin və 

mədəniyyətin inkişafı məsələləri xüsusi vüsət kəsb etmişdir. 

Naxçıvanda həyata keçirilən beynəlxalq əhəmiyyətli tədbirlər, 

mədəniyyət abidələrinin bərpası və qorunması, mədəniyyət 

müəssisələrinin, elm və təhsil ocaqlarının müasir səviyyədə 

quruculuq işləri bunun bariz nümunəsidir. Bütün bunlar Naxçıvanda 

elm və mədəniyyətin inkişaf istiqamətlərini və tədqiqi məsələlərini 

aktuallaşdırır. 

Naxçıvan tarixinin, elminin, təhsilinin, mədəniyyətinin, 

incəsənətinin inkişaf yollarının müəyyən olunması, onların tədqiqi 

istiqamətlərinin sistemləşdirilməsinə imkan verir. Bu baxımdan 

Naxçıvanın görkəmli şəxsiyyətlərinin – dövlət xadimlərinin, yazıçı 

və şairlərin, alim və pedaqoqların, incəsənət xadimlərinin 

yubileylərinin keçirilməsi, adlarının əbədiləşdirilməsi, xatirə 

muzeylərinin təşkili, əsərlərinin nəşri və yubiley tədbirləri ilə bağlı 

məsələlərin həyata keçirilməsi; təhsil müəssisələrinin – məktəblərin 

və universitetin yubileyinin keçirilməsi; mədəniyyət müəssisələrinin 

yubileylərinin keçirilməsi, yaradıcı kollektivlərin təşkili, uşaq-

gənclər siyasətinin genişləndirilməsi; beynəlxalq elmi 

simpoziumların keçirilməsi; elmi tədqiqat müəssisələrinin, tarixi 

abidələrin qorunması fondunun yaradılması; tarixi abidələrin bərpası 

və yeni abidə komplekslərinin yaradılması; Naxçıvan mədəniyyətinin 

qorunması, bərpası və təbliği ilə bağlı tədbirlərin həyata keçirilməsi; 

xalq yaradıcılığının qorunması və yaşadılması ilə bağlı sərəncamlar; 

muzeylərin, kitabxanaların yaradılması; musiqi folklorunun 

qorunması məsələləri qeyd olunmalıdır. 

Naxçıvanda həyata keçirilən tədbirləri tarix və arxeologiya, 

mədəniyyət, ədəbiyyat, elm, təhsil, musiqi, rəssamlıq, teatr sahələri 

üzrə sistemləşdirmək olar. Bunların ardıcıllıqla araşdırılmasından 

aydın görünür ki, verilən sərəncamlar və həyata keçirilən tədbirlər 

bir-birilə bağlı olaraq, Naxçıvanın və ümumilikdə Azərbaycanın 

tərəqqisinə xidmət edir. 

Məlumdur ki, Naxçıvan görkəmli şəxsiyyətlərin vətənidir. 

Onların adlarının və əməllərinin əbədiləşdirilməsi yolunda Naxçıvanda 

böyük işlər görülür. Naxçıvanda Ümummilli lider Heydər Əliyevin adı 

daim böyük hörmət və məhəbbətlə anılır. Heydər Əliyev muzeyinin 

yaradılması ilə bağlı 16 fevral 1999-cu il tarixli sərəncamda Ulu öndərin 

böyük dövlət xadimi olaraq Azərbaycan tarixindəki xidmətləri öz əksini 

tapmışdır. Heydər Əliyev Muzeyinin əsas qayəsi, muzeyin zəngin 

ekspozisiyası, arxivi və fəaliyyət dairəsi Heydər Əliyevin Naxçıvan 

torpağı ilə vəhdətini bariz şəkildə nümayiş etdirir. Naxçıvanın görkəmli 

dövlət xadimlərinin, şair, yazıçı, alim və pedaqoqlarının, mədəniyyət və 

incəsənət xadimlərinin yubileylərinin qeyd olunması bir sıra tədbirləri 

özündə ehtiva edir ki, bu da həmin şəxsiyyətlərin həyat və fəaliyyətinin 

tədqiqi, yaradıcılığının öyrənilməsi, əsərlərinin tanıdılması ilə bağlıdır. 

Naxçıvan Muxtar Respublikasında yaradıcılıq mühitinin 

yaxşılaşdırılması məqsədilə uşaq-gənclər siyasətinin inkişafı 

kontekstində Uşaq Teatrının yaradılması, gənc istedadların “Qızıl 

kitabı”nın təsis edilməsi və təqaüdlərin verilməsi önəmlidir. Yeni 

musiqi kollektivlərinin - Naxçıvan Dövlət Filarmoniyası nəzdində 

Estrada Orkestrinin yaradılması da mədəni həyatın yüksəlişinə 

xidmət edən hadisələrdəndir. Naxçıvanda mədəniyyət və incəsənət 

sahələri ilə yanaşı, elm və təhsil sahələri də daim diqqət 

mərkəzindədir. Bu istiqamətdə bir neçə təhsil müəssisəsinin 

yubileyinin keçirilməsi respublikanın həyatında əlamətdar hadisələr 

olmuşdur. 

Naxçıvan tarixinin tədqiqi ilə bağlı olaraq görülən işləri iki 

istiqamətdə xarakterizə etmək olar: birincisi, tarixi abidələrin əməli 

surətdə bərpası, ikincisi, abidələrin tarixinin elmi surətdə 

öyrənilməsi. Bunlar bir-birilə əlaqədar olub, tarixin daha dərindən 

tədqiqinə ünvanlanmışdır. Naxçıvanda tarixi kökləri Qədim 

dövrlərlə, Orta əsrlər Şərq mədəniyyəti ilə bağlı olan bədii, 

memarlıq, maddi-mədəniyyət abidələri dünya sivilizasiyasına dəyərli 

töhfələr vermişdir. 

Naxçıvan mədəniyyət tarixinin öyrənilməsinə və inkişafına 

təkan verən əlamətdar hadisələrdən biri Naxçıvan Muxtar 

Respublikasında Xalq yaradıcılğı günlərinin keçirilməsidir ki, bu da 

“Novruz bayramı” şənliklərinə təsadüf edir və iri miqyaslı tədbirlərlə 

müşayiət olunur. Bu tədbirlər iki istiqamətdə aparılır: elmi tədqiqat, 

fəal təcrübə – yığıncaqlar, konsertlərin keçirilməsi. Bu da öz 

növbəsində xalq yaradıcılığının müxtəlif sahələrinin qorunmasına, 

öyrənilməsinə, təbliğinə rəvac verir. 

Azərbaycan Milli Elmlər Akademiyasının Naxçıvan Bölməsi 

tərəfindən Naxçıvan Muxtar Respublikası ərazisində möcud olan 

etnoqrafik və folklor materiallarının yenidən toplanması, 

sistemləsdirilməsi və elmi tədqiqatlara cəlb olunması üçün tədbirlər 

görüb, əldə olunmuş materiallar əsasında “Naxçıvan folkloru 

antologiyası”nı hazırlayıb nəşr etmişdir. 

Naxçıvanda xalq yaradıcılığı nümunələrinin sistemli şəkildə 

təbliği üçün təsirli tədbirlər görülmüş, Naxçıvan Muxtar 

Respublikasının Mədəniyyət Nazirliyi və Naxçıvan Muxtar 

Respublikasının Bəstəkarlar Təşkilatı xalq mahnı və rəqslərinin, 

Naxçıvanla bağlı saz havalarının tədqiqinə və təbliğinə, qədim çalğı 

alətlərinin tətbiqinə diqqət artırılmışdır [26; 28]. 

Dissertasiyanın II fəsli “NAXÇIVAN MUXTAR 

RESPUBLĠKASINDA MUSĠQĠ MƏDƏNĠYYƏTĠNĠN ƏSAS 

SAHƏLƏRĠ VƏ TƏDQĠQĠ MƏSƏLƏLƏRĠ” adlanır. Bu fəsil iki 

paraqrafdan ibarətdir. 

II fəslin birinci paraqrafı – 2.1. “Naxçıvanın musiqi-ifaçılığı 

sənətinin sistemləĢdirilməsi və təsnifatı”na həsr olunub. 

Tədqiqat işimizin bu fəslində Naxçıvan musiqi mədəniyyətinin 

sahələr üzrə inkişafının ümumi icmalını verərək, musiqi-ifaçılığı 

sənətinin sistemləşdirilməsi və təsnifatı məsələlərinə diqqət yetiririk. 

Naxçıvan Muxtar Respublikasında musiqi mədəniyyəti bir neçə 

sahədə inkişaf etmişdir: 1) musiqi folkloru; 2) ənənəvi-professional 

muğam incəsənəti; 3) ənənəvi-professional aşıq musiqisi; 4) ənənəvi 

mərasim musiqisi; 5) ənənəvi və müasir instrumental musiqi ifaçılığı; 

6) ənənəvi və müasir vokal, xor ifaçılığı; 7) müasir estrada və pop 

musiqisi; 8) musiqi ansamblları və orkestrləri; 9) müasir musiqi 

təhsili; 10) bəstəkar yaradıcılığı; 11) musiqi festivalları, musiqi 

müsabiqələri, qastrollar; 12) beynəlxalq musiqi əlaqələri 

Naxçıvan musiqisi qədim dövrlərdən bu günə kimi bu sahələr 

üzrə inkişaf edərək, Azərbaycan mədəniyyətinin özünəməxsus, 

zəngin irsə malik olan böyük bir qoluna çevrilmişdir. Azərbaycan 

xalq mahnı və rəqsləri sırasında bir çox nümunələrin Naxçıvanla 

bağlılığını sübut edən amillər mövcuddur, o cümlədən, Azərbaycan 

folklorunda Yallı rəqsinin vətəni Naxçıvan sayılır. Bu sırada 

Naxçıvan yer adları ilə bağlı nümunələrlə yanaşı, xalq ifaçıları 

tərəfindən yaranan mahnı və rəqslər qeyd olunmalıdır. 

Naxçıvan musiqi mədəniyyəti qədimdən müasir dövrə qədər, 

şifahi ənənəli musiqi növlərindən başlayaraq, Şərq musiqi 

ənənələrindən bəhrələnərək, Qərb klassik və müasir musiqi 

mədəniyyətinin təsiri altında yaranmış musiqi sahələrinin və 

bəstəkarlıq ənənələrinin qovuşmasında yüksək səviyyəli inkişaf yolu 

keçmişdir. Şifahi ənənəli musiqi növləri bu gün də öz yolunu davam 

etdirərək, peşəkar musiqiçilər və dövlət qurumları tərəfindən 

qorunur, onların gələcək nəsillərə ötürülməsi təmin olunur. Peşəkar 

musiqi sahələrinin inkişafında bəstəkarlıq və ifaçılıqla bağlı kadr 

hazırlığı, yeni kollektivlərin yaradılmıası və təkmilləşdirilməsi, 

yaradıcılıq və təfsir məsələləri böyük rol oynayır. 

Naxçıvan musiqi mədəniyyətinin tədqiqində musiqi-ifaçılığı 

sənətinin sistemləşdirilməsi və təsnifatı mühüm əhəmiyyətli 

məsələlərdir. Naxçıvan musiqi mədəniyyətinin keçmiş və müasir 

tarixi bilavasitə bu qədim diyarın ifaçılıq sənəti ilə bağlıdır. 

Naxçıvanın musiqi ifaçılığı, onun sahələri, növləri, ənənələri, 

görkəmli nümayəndələri Azərbaycan musiqi incəsənəti və 

mədəniyyətininin ayrılmaz və mühüm tərkibini təşkil edirlər. 

Naxçıvan ifaçılıq ənənələrinin daha bir vacib xüsusiyyəti, onun Orta 

əsrlərdə müsəlman Şərq ölkələri ilə sıx mədəniyyət və yaradıcılıq 

əlaqələrində olmasıdır. 

Naxçıvanda əsrlər boyu geniş bir şəkildə təşəkkül tapmış və 

bütün regionları əhatə etmiş folklor musiqisi, mərasim musiqisi, aşıq 

və muğam sənəti növ və janr baxımından olduqca rəngarəng və 

zəngindir. Naxçıvanın ənənəvi musiqi mədəniyyətinin və musiqi 

yaradıcılığının belə zənign janr və növlərə malik olması bilavasitə 

musiqi ifaçılığının da istiqamətlərini müəyyən etmişdir [2; 14; 15; 

16; 17]. 

II fəslin ikinci paraqrafı – 2.2. “Müasir dövrdə Naxçıvanın 

musiqi mədəniyyətinin tədqiqi istiqamətləri”nin öyrənilməsi ilə 

bağlıdır. 

Musiqi mədəniyyətinin tədqiqinin əsas istiqamətləri – şifahi 

ənənəli musiqi mədəniyyətinin tarixi baxımdan tədqiqi, xalq musiqi 

nümunələrinin toplanması və notlaşdırılması, səs yazılarının həyata 

keçirilməsi, xalq musiqi janrlarının tədqiqi, musiqi mədəniyyətinin 

inkişafında mühüm rolu olan görkəmli musiqi xadimlərinin həyat və 

yaradıcılığının, musiqi ifaçılığını inkişaf etdirən musiqi 

kollektivlərinin fəaliyyətinin öyrənilməsi önəmlidir. 

Azərbaycanda qeyri-maddi mədəni irs nümunələrinin 

toplanmasının və qorunmasının birinci dövründə – 1920-30-cu illərdə 

Üzeyir Hacıbəyli, Müslüm Maqomayev, Bülbül, Asəf Zeynallı, Səid 

Rüstəmov, Qara Qarayev, Cövdət Hacıyev, Tofiq Quliyev, Fikrət 

Əmirov, Zakir Bağırov, Məmmədsaleh İsmayılov və digər musiqi 

xadimləri ilə yanaşı, Ərtoğrul Cavidin də xidmətləri olmuşdur. 

Naxçıvan torpağının yetirməsi olan, Azərbaycan xalqının böyük 

şairi Hüseyn Cavidin oğlu Ərtoğrul Cavid 1939-1942-ci illərdə 

Azərbaycan Dövlət Konservatoriyasında Bülbülün rəhbərlik etdiyi 

Elmi-tədqiqat musiqi kabinetində çalışmış, burada musiqi folkloru 

nümunələrinin toplanmasında iştirak etmişdir, xüsusilə dastanların 

yazıya alınmasında mühüm rolu olmuşdur. O, eyni zamanda, 

Azərbaycan xalq mahnılarını nota salmış, Avropa və rus 

bəstəkarlarının ayrıca notlar şəkilində çap olunmuş romans və 

mahnılarını Azərbaycan dilinə tərcümə etmişdir. Ərtoğrul Cavidin 

folklorşünaslıq sahəsindəki xidmətləri və bədii irsi 2012-ci ildə çapdan 

çıxmış “Azərbaycan qeyri-maddi mədəniyyət abidələri və Ərtoğrol 

Cavid” 10 cildliyində öz əksini tapmışdır (tərtibçi G.Babaxanlı). 

Musiqişünaslıqda Azərbaycanın bölgələrinin musiqi 

mədəniyyətinin ayrılıqda öyrənilməsi diqqəti cəlb edir. Bu sırada 

Naxçıvan musiqi mədəniyyəti ilə bağlı olan folklor nümunələrinin – 

yallıların notlaşdırılması diqqətəlayiqdir. 

Naxçıvan yallılarının not yazılarından və onların tədqiqindən 

ibarət ilk məcmuə – musiqişünas-alim Bayram Hüseynlinin 

“Azərbaycan xalq rəqs melodiyaları” məcmuəsi 1965-ci ildə çap 

olunmuşdur. B.Hüseynli tərəfindən yallıların əksər hissəsi Şərur 

rayonunda məşhur zurnaçı və balabançı İsmayıl Məmmədovun 

ifasından, bir neçə nümunə Ordubadlı musiqiçi, tarzən Həmid 

Qəniyevin ifasından yazılmışdır. 

Naxçıvan musiqi folklorunun tədqiqində musiqişünas alim 

Əhməd İsazadənin və bəstəkar Nəriman Məmmədovun böyük rolu 

olmuşdur. 1960-1980-ci illərdə məqsədyönlü şəkildə aparılan folklor 

ekspedisiyalarının nəticəsində Ə.İsazadə və N.Məmmədov tərəfindən 

əldə edilmiş xalq musiqisi nümunələri əsasında çap olunmuş iki 

dəftərdən ibarət “Azərbaycan xalq mahnı və oyun havaları” adlı 

folklor toplusunun II hissəsində Naxçıvanda yazıya alınmış bir çox 

nümunələr naxçıvanlı musiqiçilərin ifasında öz əksini tapmışdır. 

1960-1970-ci illərdə Naxçıvan torpağının yetirməsi, bəstəkar 

və musiqişünas, xalq artisti, professor Nəriman Məmmədov 

tərəfindən Azərbaycan muğamlarının not yazılarının nəşr olunması 

Azərbaycan musiqi mədəniyyətinin qorunması və təbliği baxımından 

əlamətdardır. 

N.Məmmədovun not yazısında çap olunmuş muğamlar: 

“Çahargah” və “Hümayun” (Bakı, 1962), “Bayatı-Şiraz” və “Şur” 

(Moskva, 1962), “Rast” və “Şahnaz” (Bakı, 1963), “Segah-Zabul” və 

“Rəhab” (Bakı, 1965) instrumental şəkildə, “Çahargah” (Moskva, 

1970), “Rast” (Moskva, 1978) vokal-instrumental şəkildə not 

yazılarıdır. Lakin N.Məmmədov instrumental muğamların not 

yazılarına da bir sıra təsnif və rəngləri daxil etmişdir. 

İnstrumental muğamlar görkəmli tarzən Əhməd Bakıxanovun 

ifasından yazılmışdır. Vokal-instrumental muğamlar isə Bəhram 

Mansurovun, xanəndə Hacıbaba Hüseynovun ifasından nota 

yazılmışdır, təsnif və rənglərin nota salınmasında tarzən Həbib 

Bayramovun, xanəndələr Yaqub Məmmədov, İslam Rzayev və 

Əlibaba Məmmədovun ifaçılıq təfsirinə də müraciət edilmişdir. 

N.Məmmədovun not yazılarında muğamlar, rəng və təsnif nümunələri 

xalq çalğı alətlərinin səslənməsindən və xanəndənin oxumasından nota 

salınaraq, fortepianoda ifa olunmaq üçün işlənilmişdir. 

Azərbaycan muğamlarının və musiqi folklorunun nota 

yazılmasında Naxçıvanda yaşayıb fəaliyyət göstərən musiqi 

xadimlərinin də böyük rolu vardır. 

Tanınmış tarzən-pedaqoq Əkrəm Məmmədlinin “Azərbaycan 

muğamları (instrumental)” kitabı 2010-cu ildə Bakıda nəşr 

olunmuşdur. Əkrəm Məmmədli görkəmli tarzən və muğam bilicisi 

Kamil Əhmədovun tələbəsi olmuş və onun ifaçılıq ənənəsinə uyğun 

olaraq muğamları nota almışdır. Ə.Məmmədlinin kitabında təqdim 

edilən not yazılarında muğamların əksəriyyəti öz əksini tapmışdır: 

“Rast”, “Bayatı-Qacar”, “Mahur-hindi”, “Orta Mahur”, “Zabul-

Segah”, “Xaric Segah”, “Şur”, “Bayatı-Şiraz”, “Çahargah”, 

“Hümayun”, “Şüştər”, “Şahnaz”, “Rəhab”, “Bayatı-kürd” 

instrumental muğamlarının not yazıları verilmişdir. 

Əkrəm Məmmədli və Kənan Məmmədlinin “Naxçıvan - Şərur 

el yallıları” 2015-ci ildə Naxçıvanda çap olunmuşdur. Kitabda 90-

dan artıq yallı nümunəsi toplanmışdır. Bütün bu not yazıları 

xalqımızın milli-mənəvi sərvətlərinin gələcək nəsillər üçün qorunub-

saxlanmasını təmin edir. 

Naxçıvanın musiqi mədəniyyətinin öyrənilməsində əsas elmi 

mənbələrdən biri “Naxçıvan Ensiklopediyası”dır (AMEA-nın 

Naxçıvan Bölməsi və AMEA nəzdində “Naxçıvan Ensiklopediyası 

Redaksiyası” tərəfindən tərtib və nəşr olunmuşdur). İki cilddən ibarət 

“Naxçıvan Ensiklopediyası” Naxçıvanın musiqi tarixi, ifaçılıq sənəti, 

musiqi xadimlərinin yaradıcılıq, ifaçılıq və pedaqoji fəaliyyəti, 

musiqi təhsili, bəstəkarları, dirijorları, ifaçıları, müəllimləri – bir 

sözlə, Naxçıvan musiqi mədəniyyəti haqqında maraqlı və qiymətli 

elmi informasiya mənbəyidir. 

Naxçıvan musiqişünaslığının əsas məsələlərindən biri elmi 

problemlər və mövzu istiqamətləridir. Azərbaycan musiqi 

mədəniyyətinə, incəsənətinə, bəstəkar yaradıcılığına, orkestr 

musiqisinə, xalq musiqisinə, milli alətlərə, teatr musiqisinə dair 

tədqiqatlar yazılmışdır və hal-hazırda da bu istiqamətdə araşdırmalar 

davam etdirilir. Naxçıvan musiqi mədəniyyətinin müxtəlif məsələləri 

regionun musiqişünaslığının daim tədqiqat obyektidir [3; 13; 18]. 

Dissertasiyanın III fəsli “NAXÇIVANDA ġĠFAHĠ 

ƏNƏNƏLĠ MUSĠQĠ JANRLARININ ĠNKĠġAFI” adlanır. Bu 

fəsil iki paraqrafdan ibarətdir. 

III fəslin birinci paraqrafı – 3.1. “Naxçıvan musiqi 

folklorunun ümumi səciyyəsi”nə həsr olunmuĢdur. 

Azərbaycan şifahi ənənəli musiqi irsi daxilində bölgələr üzrə 

musiqi folklorunda məzmun və janr xüsusiyyətləri baxımından oxşar 

cəhətlər vardır. Bununla yanaşı, hər bir regionun özünəməxsus adət-

ənənələrindən, danışıq dili ilə bağlı ləhcələrdən, düşüncə və 

temperamentdən irəli gələn oxuma tərzi, musiqi ifaçılığı və rəqs 

xüsusiyyətləri özünü göstərir. Bu baxımdan Naxçıvanda 

ümumazərbaycan musiqi folkloruna xas olan xalq musiqisi 

janrlarının mövcud olması ilə yanaşı, özünəməxsus xüsusiyyətlər də 

qabarıq surətdə özünü göstərir. 

Naxçıvan musiqi folklorunda xalq mahnı və rəqs janrları 

arasında Naxçıvan adı ilə bağlı və Naxçıvanda yarandığı ehtimal 

olunan, eləcə də Naxçıvan mərasimləri ilə bağlı bir sıra nümunələr 

vardır. Azərbaycan xalq musiqi irsini araşdırarkən, bir çox mahnı və 

rəqslərin naxçıvanlı musiqiçilər tərəfindən yaradıldığını və ya onların 

xüsusilə Naxçıvanda geniş yayıldığını qeyd edə bilərik. 

Naxçıvan musiqi folklorunda Azərbaycan şifahi xalq 

musiqisinin bütün janrları təmsil olunmuşdur. Əsasən bu diyara xas 

olan janrlar (haxışta, gülümey, yallıbaşı mahnılar) və nümunələr 

vardır. Bunlar əsasən Naxçıvanın mərasim mədəniyyəti ilə bağlı 

mahnı və rəqslər olub, Novruz bayramı və toy mərasimində geniş 

surətdə tətbiq edilir. 

Naxçıvanda qədim mövsüm mərasimlərində “Çömçəxatun”, 

“Yağ yağışım”, “Xırman nəğməsi”, “Sayaçı nəğməsi” kimi mövsüm 

mərasim nəğmələri xalq tərəfindən Tanrıdan bol məhsul diləyi ilə icra 

olunmuşdur. Baharın gəlişini, təbiətin oyanmasını təmsil edən 

“Səməni”, “Xıdır İlyas” və s. mərasim rəqsləri Naxçıvan musiqi 

folklorunda müəyyən yer tutur. Naxçıvan folklor mühitində hələ qədim 

zamanlardan mövcud olan və bu gün də bölgənin əhalisi tərəfindən 

yaşadılan, icra olunan mərasimlər – “Kosa-kosa”, “Xanbəzəmə”, “Can 

gülüm”, “Üzərliksalma”, “Anayla qız”, “Çobanla qız”, “Gəlinlə 

qayınana”, “Duvaqqapma”, “Urmu qızı” mahnı-dialoqları, o cümlədən, 

“Bənövşə” və “Bir quşum var bu boyda” oyun-mahnı və rəqsləri 

maraqlı nümunələrdir və Azərbaycan mərasim mədəniyyətində 

özünəməxsus yer tutur. Bunlardan bəzisi Novruz bayramında, bir sıra 

nümunələr isə toy və xınayazdı mərasimlərində ifa olunur. Bununla 

yanaşı, “Haxışta”, “Toy rəqsi”, “Asma-kəsmə”, “Gülməyi” 

(“Gülümeyi”, “A gülüm, hey”) kimi nümunələri sırf Naxçıvan 

bölgəsinin musiqi folklorunun məhsulu kimi qeyd etmək lazımdır. Bu 

nümunələrin Naxçıvanda və ətraf bölgələrdə yaşayan naxçıvanlılar 

tərəfindən bayram və toy mərasimlərində ifa olunması, onların 

Naxçıvan musiqi folklorundakı yerini təsbit edir. 

“Haxışta” janrının təşəkkül tapması əkinçilik ilə bağlı 

olmuşdur. Lakin zaman keçdikcə, cəmiyyətin inkişafı ilə əlaqədar 

torpaqla bağlı əski inancların və adətlərin həyatı tərk etməsi 

nəticəsində Naxçıvanın əhalisi əkin mahnılarının sözlərini dəyişərək 

onun melodiyasını müvafiq mətnlər ilə toy mərasimlərində və 

Novruz bayramında oxumuşlar. Bununla da “haxışda” sözü 

bayatılarla oxunan Novruz mərasim mahnılarının, toy nəğmələrinin 

nəqarətinə çevrilmişdir. Həmin mahnılar da öz adını bu nəqarətdən 

götürərək, xalq arasında “Haxışta” adı ilə yayılmış, nəsildən nəsillərə 

toy mahnısı kimi ötürülmüşdür. 

Haxıştaların ifaçılıq ənənələri üzərində apardığımız araşdırma 

bizi bu nəticəyə gətirir ki, “Haxışta”ya ayrıca bir janr kimi 

yanaşılması vacibdir. Çünki onların xüsusi mərasimlərlə bağlılığı, 

xüsusi ifa tərzi və qaydalarının olması da buna əsas verir. Bundan 

başqa, haxıştalar Azərbaycan xalq musiqisi yaradıcılığının 

özünəməxsus qolu və bölgəsi olan Naxçıvanın musiqi folklorunun 

yerli ifa ənənələrini özündə əks etdirən qədim folklor janrıdır. Başqa 

bir tərəfdən isə, bu nümunələr xor-reçitativ ifa tərzi, folklor 

ifaçılığının xüsusiyyətləri baxımından da elmi maraq doğrurur. 

Naxçıvanda geniş yayılmış musiqi folkloru janrlarından biri də 

“Gülümeyi”dir. Adətən toy və el şənliklərində ifa olunan qədim 

mahnı-oyundur. Dil yallısı oyunu da adlanır. “Gülümeyi” 

(“Gülməyi” və ya “A gülüm hey”) mahnı-rəqsini gəlinin rəfiqələri və 

onun qadın qohumları toy ərəfəsində, xınayaxdıda oxuyub-

oynayırlar. 

Azərbaycan xalq mahnı və rəslərinin not yazılarından ibarət 

məcmuələri araşdırarkən, bilavasitə Naxçıvan adı ilə bağlı mahnı və 

rəqslərə rast gəlirik. Naxçıvan adının çəkildiyi mahnılardan biri olan 

“Naxçıvanın gədiyindən aşeydim” adlı lirik mahnının yaradıcısının 

Cabbar Qaryağdıoğlu olduğu məlumdur. Bu mahnı Səid Rüstəmovun 

not yazısında “50 Azərbaycan xalq mahnısı” (Bakı, 1937) 

məcmuəsində çap olunmuşdur. Ə.İsazadə və N.Məmmədovun 

“Azərbaycan xalq mahnıları və oyun havaları” (1984) məcmuəsində 

“Naxçıvan” mahnısı da bu qəbildəndir. Naxçıvan musiqi folklorunda 

geniş yayılmış yer adı ilə bağlı rəqslərdən “Qızlar bulağı”, “Asta 

Qarabağı”, “Şərur”, “Uzundərə” kimi rəqsləri qeyd etmək olar. 

Naxçıvan musiqi folklorunda lirik mahnılar böyük yer tutur. 

Tədqiqatçılar “Apardı sellər Saranı”, “Sarı gəlin” lirik xalq 

mahnılarının Naxçıvan mühitində yarandığını ehtimal edirlər və 

bununla bağlı elmi ədəbiyyatda bir sıra fikirlər diqqətəlayiqdir. 

Azərbaycan xalq mahnıları arasında məşhur olan “Qaladan-qalaya” 

mahnısının Naxçıvanda özünəməxsus variantının meydana gəlməsi 

və bu melodiyanın yallıların sırasında adının çəkilməsi 

diqqətəlayiqdir. 

Göründüyü kimi, Azərbaycan musiqi folklorunun mühüm bir 

hissəsini təşkil edən Naxçıvan musiqi folklorunda xalq musiqisinin 

bütün janrları əhatə olunmuşdur. Eyni zamanda, Naxçıvan bölgəsinə 

xas olan musiqi nümunələri meydana gəlmiş və müasir dövrdə də 

xalq arasında və peşəkar musiqi kollektivləri tərəfindən 

yaşadılmaqdadır [4; 6; 9; 34]. 

III fəslin ikinci paraqrafı – 3.2. “Naxçıvan musiqi 

mədəniyyətində yallı rəqsləri” ilə bağlıdır. 

Naxçıvan diyarının Yallı rəqs mədəniyyəti – Naxçıvanın tarixi, 

çoğrafiyası, arxeologiyası, etnik tarixi, etnoqrafiyası, heyvandarlıq və 

əkinçilik mədəniyyəti, dil dialektləri, mifoloji mədəniyyəti, təbiət-

kosmoloji dünyagörüşü, mərasim mədəniyyəti, musiqisi, ifaçılıq 

ənənələri, folklor və ailə-məişət ənənələri ilə bağlı şəkildə 

yaranmışdır. Naxçıvanın Yallı mədəniyyətində musiqi etno-

arxetipləri özünü qoruya bilmişdir. 

Naxçıvanda 100-dən çox Yallı növü mövcuddur. Ənənəvi 

bayramlarda, toy mərasimlərində, konsertlərdə həmişə Yallı rəqsləri 

ifa olunur. Naxçıvan Muxtar Respublikasının regionlarında yallı 

ansamblları fəaliyyət göstərir. “Şərur Xalq Yallı Rəqs Ansamblı” 

müxtəlif beynəlxalq müsabiqələrin, festivalların laureatıdır. “Nurani 

Yallı-Rəqs Ansamblı”nın üzvləri Naxçıvanın 60-70 yaşlı insanlarıdır. 

“Şərur qönçələri Yallı Rəqs Ansamblı”nın üzvləri isə məktəbli 

uşaqlardır. 

Azərbaycan Yallı rəqs musiqisində Naxçıvan lokal ənənəsi 

tarixi və nəzəri spesifikliyi ilə diqqəti cəlb edir. Naxçıvan yallılarının 

musiqisi əsrlər boyu müəyyən ifa və melodiya variantlığına, 

instrumental müsiqi təsirlərinə məruz qalsa da, onun sabit, 

dəyişməyən spesifik özəllikləri hələ də özünü qoruyub saxlamışdır. 

Azərbaycan Yallı areallarına aşağıdakı regionlar daxildir: 

Naxçıvan Yallı arealı; Qarabağ Yallı arealı; Qərbi Azərbaycan Yallı 

arealları; Zəngilan Yallı arealı; Qazax Yallı arealı; Salyan-Şirvan 

Yallı arealı; Şəki Yallı arealı. 

Naxçıvanın musiqi-ifaçılığı tarixinin tədqiq olunmasında Yallı 

rəqslərinin hərtərəfli və kompleks öyrənilməsi mühüm elmi 

əhəmiyyət kəsb edir. Naxçıvan bölgələrinə məxsus Yallı 

nümunələrinin elmi-məqsədyönlü şəkildə toplanılması və nota 

yazılması işində musiqişünas-alimlərin və musiqi ifaçılarının böyük 

rolu olmuşdur. Bayram Hüseynlinin, Əhməd İsazadə və Nəriman 

Məmmədovun, Əqidə Ələkbərovanın, Əkbər Məmmədli və Kənan 

Məmmədlinin not yazıları və tədqiqatları Naxçıvan yallılarının 

öyrənilməsində əsas elmi mənbələrdir. 

Yallı sənətinin yaranma tarixi, yallı adlarının açıqlamaları və 

onların Naxçıvanın bölgələri üzrə yayılması xüsusi maraq doğuran 

məsələlərdən biridir. Yallı adlarını bir neçə cəhətdən əsaslandırmaq 

olar: yer adları ilə bağlı yallılar; şəxs adları ilə bağlı yallılar; qəbilə-

tayfa adları ilə bağlı yallılar; mifik təsəvvürlərlə bağlı yallı adları; 

hərəkətlərlə və xitablarlarla bağlı yallı adları. 

Yer adları ilə bağlı yallılar sırasında Naxçıvan ərazisindəki 

“El”, “Qarakilsə”, “Hərilli”, “Göyçəməni”, “Hoynəri”, “Dağı”, 

“Dalan”, “Dağ gülü”, “Şərili”, “Şərili köçərisi”, “Sərsəvan”, 

“Sareyi”, “Şirhan”, “Asta Qarabağı”, “Gilani”, “İrəvanı” və s. bu 

kimi yallı rəqsləri yarandığı ərazi, kənd və elin adını daşıyır. 

Şəxs adları ilə bağlı yallılara: “Arzumanı”, “Zülfanı”, 

“Xəlfəli”, “Nazilə”, “Xəlili”, “Mərcanı”, “Qəmbər yamanı”, 

“Bəndi”, “Bəndil”, “Gülşanə”, “Kərimbəy”, “Leylahanı”, “Baharı”, 

“Nuran”, “Salamı”, “Əfsəri” yallılarını aid etmək olar Ehtimal etmək 

olar ki, bu şəxslər mahir yallı ifaçıları olmuş və bu qədim rəqsə 

müəyyən yeni cəhətlər və hərəkətlər gətirmişlər ki, bununla da xalq 

onların adlarını yallı növlərində əbədiləşdirmişdir. 

Hərəkətlərlə bağlı yallılarda rəqs hərəkətinin icra formaları və 

ifa tərzi öz əksini tapır. Bura “Çökəli”, “Narıncı”, “İkiayağı”, 

“Dönə”, “Üçayağı”, “Qazı-qazı”, “Qazayağı”, “Dikdabanı”, “Sər-

səri”, “Xanı-xanı”, “Nanay”, “Cərgəbaz” kimi yallılar aiddir. 

Xitablarla bağlı yallılarda ifa zamanı rəqs edənlərə müraciətlər, 

xitablar öz əksini tapmışdır. “Söylə”, “Köçginən gəl”, “Ay xanım”, 

“Aman gəl”, “Aman Lelo” və s. yallı adlarında müəyyən rəqs 

hərəkətinin icrasına hər hansı bir xəbərdarlıq nəzərdə tutulmuşdur. 

Biz yallıların elmi ədəbiyyatda öz əksini tapmış təsnifatından 

bəhrələnərək, yallıların bölgüsünə yenidən nəzər salmışıq. 

Tədqiqatçıların bütün fikirlərini yekunlaşdıraraq, yallı rəqslərini 

müşayiətinə görə 5 növdə xarakterizə etmək olar: 

1. Vokal müşayiətli yallılar (mahnı oxumaqla müşayiət olunan 

rəqs ifaçılığı və ya “dil yallısı”); 

2. İnstrumental müşayiətli yallılar (çalğı alətləri ansamblının 

müşayiəti altında rəqs ifaçılığı); 

3. Vokal-instrumental müşayiətli yallılar (oxuma və çalğı 

müşayiəti ilə rəqs ifaçılığı); 

4. Özünü müşayiətli yallılar (çalğı alətinin müşayiəti ol

olmadan, çəpik vurmaqla ifa edilən); 

5. Atributlarla müşayiət olunan (qamçı, çubuq və s. əmək və

məişət vasitələri ilə) rəqs ifaçılığı. 

Yallı ifaçılığında mahnı və rəqs janr xüsusiyyətlərinin 

birləşdiyini görürük. Belə ki, instrumental müşayiət növlü yallılardan 

başqa, digər növlərdə oxuma ilə müşayiət özünü göstərir. Buna görə 

də yallılar janr baxımından bəzən “mahnı-rəqs” kimi xarakterizə 

edilir. 

Yallıların ifaçılıq aspektini araşdırdıqda, belə nəticəyə gəlirik 

ki, tarixi baxımdan ən qədim müşayiət forması əl çalmaq, çırtma 

çalmaq və atributlar ilə müşayiətdir. Belə ki, istər qədim mərasim 

mahnılarının və rəqslərinin, istərsə də yallıların ifası zamanı musiqi 

alətləri ilə müşayiət nisbətən sonrakı əsrlərin məhsuludur. 

Naxçıvan musiqi folklorunda geniş yayılmış nəfəs alətləri – 

zurna, balaban, tulum, tütək, yan tütək; zərbli alətlər – nağara, davul, 

dümbək alətləridir. Bu nəfəsli və zərbli alətlərdən ibarət çalğı dəstəsi 

– iki və ya daha artıq alətlərdən təşkil olunmuş ansambllar (zurna və

davul, iki zurna və davul, və s.) yallıların müşayiətində aparıcı yer

tutur.

Azərbaycanın bölgələrində Yallı rəqsləri ad, melodiya, ifa 

variantları ilə geniş yayılmışlar. Variantlılıq Yallı rəqslərinin əsas 

yaşama və yayılma xüsusiyyətlərindən biridir. Bu baxımdan, 

Naxçıvan yallılarının istər Naxçıvan ərazisində, istərsə də 

Azərbaycanın digər bölgələrində variantlı şəkildə mövcud olması 

elmi baxımdan maraq doğurur. 

Naxçıvan yallılarının tədqiqi istiqamətində aktual məsələlərdən 

biri də yallıların türkdilli xalqların mədəniyyəti kontekstində tədqiq 

olunmasından ibarətdir ki, bunun da prioritet cəhətlərindən biri 

Azərbaycan və Türkiyə yallı rəqslərinin müqayisəli araşdırılmasıdır. 

Azərbaycanın mərasim mədəniyyətində böyük rolu olan Yallı 

rəqsində musiqi, söz və hərəkətin qarşılıqlı təsirini və əlaqəsini 

nəzərə alaraq, hər bir yallının təsviri, xoreoqrafik quruluşu, söz 

mətni, musiqisi partitura şəklində bir-birilə əlaqəli şəkildə yazıya 

alınmalı (audio-video və not yazısı paralel olaraq), tarixi və nəzəri 

baxımdan öyrənilməlidir. Bunun üçün Naxçıvanın ərazisini və 

Azərbaycanın rayonlarını, türkdilli ölkələri – bütün yallı areallarını 

əhatə edən iri miqyaslı ekspedisiyaların təşkili, mütəxəssislərin birgə 

əməkdaşlığı vacibdir. Yalnız bu cür geniş tədqqiqat və təbliğat 

nəticəsində yallıların audio-video, not və tədqiqat materialları ilə 

təchiz olunmuş ensiklopedik nəşrinin hazırlanması Azərbaycan 

musiqi mədəniyyətində, eləcə də azərbaycançılıq, türkçülük 

təfəkkürünün formalaşmasında ən qədim mərasim mədəniyyətinin 

təzahürü olan yallı rəqsinin rolunu və əhəmiyyətini nümayiş etdirir 

[11; 12; 19; 20; 24; 25; 29; 30; 33]. 

Dissertasiyanın IV fəsli “NAXÇIVANDA AġIQ VƏ 

MUĞAM SƏNƏTĠNĠN ĠNKĠġAFI” adlanır. Bu fəsil iki 

paraqrafdan ibarətdir. 

IV fəslin birinci paraqrafı – 4.1. “Naxçıvanda aĢıq 

yaradıcılığının əsas xüsusiyyətləri”nin tədqiqinə həsr olunub. 

Naxçıvan mədəniyyətində aşıq sənətinin inkişafı barədə 

danışarkən, bunu bir neçə istiqamətdə və dövrlər üzrə 

səciyyələndirməyimiz məqsədəuyğun olar. Birincisi, şifahi xalq 

ədəbiyyatında və ən qədim yazılı ədəbi abidə sayılan “Dədə Qorqud” 

dastanında Naxçıvan mədəniyyəti ilə bağlılığın özünü büruzə 

verməsidir. İkincisi, XVIII-XIX əsrlərdə Naxçıvan aşıq mühitinin 

yüksək inkişaf mərhələsinin səciyyələndirilməsi ilə əlaqədardır. 

Bunun davamı olaraq, XX əsrdə Naxçıvan aşıqlarının fəaliyyəti, 

aşıqlar birliyinin yaradılması, eləcə də, Naxçıvan aşıqları tərəfindən 

yaradılmış aşıq havalarının və dastanların araşdırılması ilə bağlıdır. 

Qədim dövrləri əhatə edən birinci istiqamətlə bağlı olaraq qeyd 

edək ki, Azərbaycan şifahi xalq ədəbiyyatında, xüsusilə dastanlarda 

Naxçıvan motivləri əhəmiyyətli yer tutur. Xalq dastanlarında 

Naxçıvanla bağlı yer adlarının göstərilməsi baş verən hadisələrin bu 

bölgələrdə cərəyan etməsindən və dastanın bir sıra boylarının bu 

yerlərdə yaranması ehtimalından xəbər verir. 

“Kitabi-Dədə Qorqud”da musiqi məsələlərindən danışarkən, 

tədqiqatçılar bir neçə məsələyə diqqət yetirirlər: birincisi, ozan 

anlamı, şaman – ozan – aşıq əlaqələrinin araşdırılması, müasir aşıq 

sənətinin köklərinin ozan sənəti ilə bağlılığı;ikincisi, qopuz alətinin 

tədqiqi və bərpası məsələləri; üçüncüsü, musiqinin insanların 

həyatında rolu və yeri;dördüncüsü, musiqi janrlarının 

aydınlaşdırılması;beşincisi, əsərin poetik dilinin araşdırılması 

nəticəsində ozan musiqisinin bərpası məsələləri. 

Əlbəttə ki, “Kitabi-Dədə Qorqud”un mətni əsasında bütün bu 

məsələlərin tədqiqi müəyyən çətinliklərlə bağlıdır. Belə ki, dastanın 

musiqisi bizə gəlib çatmayıb, onun bərpası isə mülahizələr əsasında 

müəyyən təhlil-tədqiq metodlarının tətbiqi sayəsində mümkün ola 

bilər ki, bu da mürəkkəb məsələlərdən biridir. Naxçıvanda qədim 

dövrlərdə geniş yayıldığı ehtimal olunan və adları “Kitabi-Dədə 

Qorqud”da göstərilən çalğı alətlərinin bərpası da gələcəkdə 

alətşünas-alimlərin bu istiqamətdə işlərinə təkan verməklə, 

qorqudşünaslıqda da mühüm əhəmiyyət kəsb edə bilər. 

Azərbaycan dastan yaradıcılığında “Dədə Qorqud”la yanaşı, 

“Koroğlu”, “Əsli və Kərəm”, “Qaçaq Nəbi” dastanlarında Naxçıvan 

süjetləri və toponimləri özünü göstərir. Azərbaycan dastanlarının 

araşdırılmasından göründüyü kimi, aşıq-ozan sənətində Naxçıvan 

yer, məkan əhəmiyyəti daşıyır. Bu faktların özü Naxçıvanda aşıq-

ozan sənətinin qədim dövrlərdən təşəkkül tapmasına dəlalət edir. 

Qeyd etdiyimiz ikinci istiqamətlə bağlı demək lazımdır ki, elmi 

mənbələrdə XVIII-XIX əsrlərdə Naxçıvanda aşıq sənətinin inkişafı 

ilə bağlı bir sıra məlumatlara rast gəlirik. Naxçıvan aşıq mühiti – 

Azərbaycan aşıq sənətinin tarixində mühüm yeri olan, 

özünəməxsusluğu ilə musiqi mədəniyyətimizə qiymətli nümunələr 

bəxş etmiş İrəvan, Dərələyəz, Urmiya aşıq mühitləri ilə yaxın sənət 

əlaqəsi yaradan tarixi aşıq mühitlərindən biridir. 

Nəzərdən keçirdiyimiz elmi mənbələrə əsaslanaraq qeyd edə 

bilərik ki, Naxçıvan aşıq mühitinin ən görkəmli nümayəndəsi olan 

Ağ Aşıq Allahverdi Kosacanlının sənət şəcərəsinin kökləri Təbriz-

Qaradağ aşıq mühitindən qidalanaraq, Naxçıvan və Göyçə aşıq 

mühitlərinin formalaşmasına böyük təsir göstərmişdir. Ağ Aşıq Aşıq 

Alının ustadı olmuş və bu sənətkarlıq şəcərəsində Aşıq Alının Aşıq 

Ələsgərin ustadı olması faktı da diqqətəlayiq cəhətlərdir. Ağ Aşığın 

yaratdığı “Koroğlu”, “Misri”, “Şərili” saz havaları və onların “Ağır 

Şərili”, “Orta Şərili”, “Yüngül Şərili” kimi növləri bu gün də yaşayır. 

Ağ Aşıq Allahverdi Kosacanlının həyat və yaradıcılığının xüsusi 

olaraq tədqiqi Azərbaycanda aşıq mühitlərinin formalaşması və 

inkişafı məsələlərinə bir daha yenidən baxılmasına imkan verə bilər. 

Naxçıvan şəhəri və ətraf kəndlərdə Aşıq Süleyman, Aşıq Cəlil, 

Aşıq Məmmədcəfər, Qonçabəyim, Çobankərəli Aşıq Cəfər, Aşıq 

Fətulla, Aşıq Əsədulla, Aşıq Dədəkişi, Aşıq Qulu, Allahverdi Əliyev, 

Aşıq Bəhman, Həsən Məmmədəli oğlu və başqa aşıqlar yaşayıb-

yaratmışlar. 

Şahbuz aşıq mühitindən Ululu Kərim, Aşıq Nəcəfalı, Aşıq 

Mirzalı, Biçənəkli İsmayıl, Aşıq İsmayıl, Aşıq Hidayət, Aşıq Fərrux, 

Sərraf Qasım, Aşıq Aydın Nərimanoğlu, Aşıq Həsənalının adlarını 

qeyd etmək olar. 

Şərur-Kəngərli aşıq mühitinin nümayəndələri isə Kosacanlı Ağ 

Aşıq Allahverdi, Aşıq Nabat, Əli Xanxanım oğlu, Aşıq Həmid, 

Kazım Abdullayev, Dəvəçi Heydər, Gülalı Məmməd, Sədərəkli Aşıq 

Yusif, Aşıq Əbülfəz, Aşıq Həmid, Aşıq Bayraməli, Aşıq Ehsan, Aşıq 

Əzim, Aşıq Həsəndir. 

Ordubad-Culfa aşıq mühiti bir sıra aşıqların adları ilə bağlıdır, 

onlardan Ordubadlı Kərim, Aşıq Həbib, Yamin İsmayıl, Aşıq Vəli, 

Aşıq Abbas Dəhri Məmmədxan Məmmədov və b. adlarını çəkə 

bilərik. 

Naxçıvan aşıq mühitinin görkəmli nümayəndələrindən Aşıq 

Cəlil (XIX əsr) öz yaradıcılıq üslubu ilə şöhrət tapan ustadlardan 

olub. Aşıq Cəlilin yaratdığı saz havaları: “Cəlili”, “Baş Cəlili”, “Orta 

Cəlili”, “Ayaq Cəlili”, “Qəhrəmanı”, “Dərələyəz gəraylısı”, 

“Qaytarma”, “Badamı” kimi aşıq havaları məşhurdur. 

Naxçıvan aşıqlarının ifaçılıq qabiliyyəti qonşu ölkələrə də 

yayılmışdı. XX əsrin əvvəllərinə qədər Naxçıvan aşıqları daha çox 

İran və Türkiyədə məclislərə dəvət olunmuşdur. Onlar getdikləri 

yerlərə bölgə aşıq mühitinin özünəməxsusluqlarını aparmaqla 

bərabər, o mühitlərin də çalğı və oxu tərzindəki incəliklərini 

mənimsəyərək Naxçıvana gətirmişlər. Naxçıvan aşıqları Dərələyəz, 

Göyçə, İrəvan, Qarabağ aşıqları ilə də daim əlaqə saxlamışlar. XIX 

əsr Azərbaycan aşıq sənətinin məşhur ustaları Aşıq Alı, Aşıq Ələsgər 

və Aşıq Hüseyn Şəmkirlinin Naxçıvana bir neçə dəfə səfər etmələri, 

yerli sənətkarlarla birlikdə sənət məclisləri qurmaları həmin dövrdə 

bu bölgənin saza-sözə, aşığa münasibətini göstərir. 

Naxçıvan aşıqlarının dastan yaradıcılığında “Ziyad-Şövkət” 

(Aşıq Cəfər), “Şahzadə İbrahim” (Qonçabəyim), “İsmayıl və 

Məstan”, “Qaçaq Qardaşxan və Qırçın” (Biçənəkli İsmayıl), “İslam 

və Ceyran”, “Fərhad və Nazlı” (Aşıq İslam), “Kərim-

Süsən”(Ordubadlı Kərim), “Novruz” (Aşıq Hatəm), “Sail və Sənəm” 

(Yamin İsmayıl), “Ağ Aşıq və Süsənbər”, “Hüseyn-Reyhan” 

(Kosacanlı Ağ Aşıq Allahverdi) kimi dastanlar məşhurdur. Bunlar 

Naxçıvanda saz-söz yaradıcılığının uzun bir zaman ərzində sənət 

mühiti şəklində yaşadığını göstərir. 

Naxçıvan aşıqlarının yaratdığı “Naxçıvani”, “Ağır şərili”, 

“Cəlili”, “Qəhrəmanı” havaları Aşıq Hüseyn Saraclının ifasından 

musiqişünas Tariyel Məmmədov tərəfindən nota yazılmışdır. Həmin 

havaların digər aşıq mühitlərində yayılaraq ənənəvi aşıq havasına 

çevrilməsini qeyd etmək lazımdır. 

Beləliklə, Naxçıvanda yaşayıb-yaradan ustad aşıqların 

yaradıcılığının öyrənilməsi xüsusi tədqiqatların mövzusu kimi irəli 

sürülərək, bu mühitdə yaranmış zəngin musiqi-ədəbi irsin tədqiqinə 

yol açır. 

Naxçıvan aşıq mühitində müasir dövrdə bir canlanma özünü 

göstərməkdədir. 2009-cu ildən Naxçıvanda Aşıqlar Birliyi fəaliyyət 

göstərir. Naxçıvan aşıqları muxtar respublikada keçirilən xalq 

mərasimlərində, eyni zamanda dövlət səviyyəli tədbirlərdə də iştirak 

edir. Eyni zamanda, aşıq sənətinin qorunması və gələcək nəsillərə 

ötürülməsi yolunda mühüm işlər görülür [22; 23; 27]. 

IV fəslin ikinci paraqrafı – 4.2. “Naxçıvanda ənənəvi 

muğam ifaçılığının inkiĢafına dair” adlanır. 

Naxçıvan Muxtar Respublikasında muğam ifaçılığı öz tarixi 

başlanğıcını Orta əsrlərdən alır. Orta əsrlər dövründə Atabəylər 

dövlətinin yaranması və paytaxtın Naxçıvan şəhərində olması bu 

diyarda şəhər mədəniyyətinin inkişafına təkan vermiş, elm və 

mədəniyyətin yüksəlişinə mühüm təsir göstərmişdir. Naxçıvan-

Marağa memarlıq məktəbinin inkişafında Memar Əcəmi 

Naxçıvaninin böyük rolu olmuşdur. Orta əsrlərdə Əhməd ən-Nəşəvi, 

Nəcməddin Naxçıvani, Hinduşah Naxçıvani, Sadiq bəy Ordubadi, 

Baba Nemətullah Naxçıvani, Fəzlullah Nəimi və başqa mütəfəkkir 

Azərbaycan alimləri eyni zamanda bədii əsərləri ilə də Azərbaycan 

ədəbiyyatını zənginləşdirmişlər. 

XVII əsrdə yaşayıb-yaratmış Muradağa Naxçıvanlı (?-?) 

zəmanəsinin məşhur musiqiçisi olmuş, “Çahargah” muğamının ən 

gözəl ifaçılarından biri kimi tanınmış, ifaçılıqla yanaşı, bəstəkarlıqla 

da məşğul olmuşdur, dır. Muradağa Naxçıvanlı Türkiyə sultanı IV 

Muradın sarayında çalğıçı kimi fəaliyyət göstərmişdir. Bu haqda 

məlumat məşhur türk səyyahı və coğrafiyaşünası Övliya Çələbinin 

(1611-79, yaxud 82/85) “Səyahətnamə” əsərində öz əksini tapmışdır. 

Muğam ifaçılığında naxçıvanlı şairə, Füzuli ədəbi məktəbinin 

davamçılarından, klassik Azərbaycan poeziyasının tanınmış 

nümayəndələrindən biri olan Heyran xanımın şeirlərindən də istifadə 

olunur. 

Azərbaycanın musiqi həyatının inkişafında Şuşa, Şamaxı, Bakı, 

Gəncə musiqi məclisləri ilə yanaşı, Naxçıvan və Ordubad 

məclislərinin böyük əhəmiyyəti olmuşdur. Bu musiqi məclisləri 

musiqi tariximizdə əvəzolunmaz izlər, fərdi xüsusiyyətlər və 

məktəblər, ənənələr qoymuşdur. 

Naxçıvanda XIX əsrin 30-40-cı illərində Ehsan xan 

Kəngərlinin qızı Qönçəbəyimin şərəfinə adlanan “Qönçeyi-ülfət” 

ədəbi məclisi fəaliyyət göstərmişdir. Bu məclislə görkəmli 

Azərbaycan maarifçisi və şairi Abbasqulu ağa Bakıxanov, gürcü şairi 

Nikolay Barataşvili əlaqə saxlamış və onun ayrı-ayrı məşğələlərində 

iştirak etmişlər. Həmin illərdə Naxçıvanda yaşayan dövrün tanınmış 

xanəndələri olmuş Səttar və Səfərin adları bu məclisin iştirakçıları 

arasında çəkilir. 

Ordubadda “Əncümani-şüəra” məclisinin ətrafına dövrün 

qabaqcıl ziyalıları – Məmməd Səid Ordubadinin atası Fəqir 

Ordubadi, Məmmədtağı Sidqi, Əhməd ağa Şəmi, Aşıq Abbas Dəhri 

və başqaları toplaşaraq ədəbiyyat və incəsənətimizin inkişafında 

müstəsna rol oynamışlar. 

Muğam sənəti XX əsrdə Naxçıvan Muxtar Respublikasında öz 

varlığını və inkişafını uğurla davam etdirmişdir. XX əsrin 

əvvəllərində Naxçıvan şəhərinə Bakıdan, Tiflisdən, Türkiyədən, 

İrandan gələn musiqiçilər və teatr kollektivləri bu şəhərin mədəni 

həyatını daha da zənginləşdirmişlər. 

Muxtar Respublikada muğam ifaçılığının, bununla əlaqədar 

xanəndə, tar, kamança, balaban, qaval (nağara) ifaçılığının inkişafına 

təsir göstərən mühüm amillərdən biri də teatr sənəti, o cümlədən, 

musiqili teatr idi. Bu sənət bilavasitə musiqi ilə, o cümlədən, xalq 

musiqisi və muğam sənəti, muğam ifaçıları ilə əlaqədə çiçəklənir, 

inkişaf edirdi. 

XX əsrin əvvələrində Naxçıvanda Üzeyir Hacıbəylinin, 

Zülfüqar Hacıbəyovun, Naxçıvan ziyalılarının təşəbbüsü ilə opera, 

operetta və musiqili tamaşalar yerli aktyor və musiqiçilər tərəfindən 

səhnəyə qoyulanda muğamların ifasına da önəm verilirdi. İstər tar və 

kamançanın ifası, istərsə də müğənninin (xanəndənin) oxuması bu 

tamaşalarda tez-tez səslənirdi. 

Naxçıvanda muğamların ifasında, təbliğində və 

öyrədilməsində, muğam ifaçılığının və tədrisinin inkişafında 

görkəmli peşəkar musiqiçilərdən və musiqi xadimlərindən – 

Məmməd Məmmədovun, Səfər Rəcəblinin, Məmməd Ələkbərovun, 

Tapdıq Hüseynovun, Hacı Məmmədovun, Vahid Axundovun, Səlim 

İxizgilovun, Kamil Allahverdiyevin, Nəriman Məmmədovun, Əsgər 

Əsgərovun, Ələkbər Rəhimovun, Aydən Camalbəyovun, Arif 

Əmirovun, Əkrəm Məmmədlinin, Hüsnü Qubadovun, Abdulla 

Babayevin və bir çox başqalarının böyük xidmətləri vardır. 

XX əsrin ikinci yarısında Naxçıvan MR-in musiqi həyatı daha 

da fəallaşır. Musiqi həyatına yeni peşəkar ifaçıların gəlişi muğam 

ifaçılığına müsbət təsir göstərir. Xüsusilə Musiqi Kollecinin və 

Dövlət Konservatoriyasının yaradılması və bu təhsil müəssisələrində 

muğamların tədris olunması nəticəsində xalq çalğı alətlərində 

instrumental muğam ifaçılığı, xanəndə ifaçılığı özünün yeni inkişaf 

mərhələsinə qədəm qoyur. Hal-hazırda muğam janrı və muğam 

ifaçılığı Naxçıvanın musiqi həyatının ayrılmaz bir hissəsidir [8; 31]. 

Dissertasiyanın V fəsli “MÜASĠR DÖVRDƏ 

NAXÇIVANDA PEġƏKAR MUSĠQĠ YARADICILIĞININ VƏ 

ĠFAÇILIĞININ ĠNKĠġAFI MƏSƏLƏLƏRĠ” adlanır. Bu fəsil iki 

paraqrafdan ibarətdir. 

V fəslin birinci paraqrafı – 5.1. “Naxçıvanda ifaçılıq 

sənətinin inkiĢafında musiqi təhsili müəssisələrinin rolu”nun 

öyrənilməsi ilə bağlıdır. 

Naxçıvan Muxtar Respublikasında xüsusi qabiliyyət tələb edən 

ixtisaslar üzrə təhsil müəssisələrinə musiqi təhsil ocaqları daxildir. 

Hal-hazırda Naxçıvan Muxtar Respublikasında fəaliyyət göstərən 

musiqi təhsili müəssisələrini üç qrupa bölmək olar: 1.Uşaq musiqi 

məktəbləri və uşaq incəsənət məktəbləri; 2.Musiqi kolleci; 

3.Naxçıvan Dövlət Universitetinin nəzdində Konservatoriya. Bu 

təhsil müəssisələri Azərbaycanda üç pilləli təhsil sistemi əsasında 

fəaliyyət göstərir. Muxtar Respublikada ibtidai, orta və ali musiqi 

təhsili verən müəssisələrin mövcudluğu burada təhsilin inkişafına, 

məktəblilərin və gənclərin bütün ixtisaslar üzrə seçiminə yaradılan 

böyük imkanlardan xəbər verir. 

Naxçıvan Muxtar Respublikasında fəaliyyət göstərən orta və 

ali musiqi-təhsil müəssisələrində kadr hazırlığı əsasən bir neçə 

istiqamətdə həyata keçirilir:1. Pedaqogika istiqamətində. Bu 

istiqamətin əsas məqsədi ixtisas fənlər və qrup fənləri üzrə musiqi 

müəllimləri hazırlamaqdır; 2. İfaçılıq istiqamətində. Bu istiqamətin 

əsas məqsədi professional konsert, orkestr ifaçısı yetişdirməkdir. 

Hal-hazırda Naxçıvan Muxtar Respublikasında təhsil almış 

professional musiqiçilərin iştirakı ilə ifaçılıq sənəti aşağıdakı 

istiqamətlərdə və sahələrdə inkişaf edir: Fortepiano (solo) ifaçılığı; 

Simli alətlər (solo) ifaçılığı; Nəfəsli alətlər (solo) ifaçılığı; Xor 

ifaçılığı; Xor dirijorluğu və orkestr dirijorluğu; Klassik vokal 

ifaçılığı; Xalq çalğı alətləri ifaçılığı – tar, kamança, balaban, qarmon, 

qanun, nağara; Xanəndə ifaçılıq sənəti; Caz və estrada ifaçılığı; 

Ansambl və orkestr ifaçılığı. 

Musiqi təhsilinin inkişaf göstəriciləri, ilk növbədə, uşaq musiqi 

məktəbləridir. Hal-hazırda Muxtar Respublikada 30-a yaxın uşaq 

musiqi məktəbi və uşaq incəsənət məktəbi fəaliyyət göstərir. 

Naxçıvanda ilk musiqi məktəbinin yaradılması dahi bəstəkar və 

ictimai xadim, Azərbaycan klassik professional musiqisinin banisi 

Üzeyir Hacıbəylinin adı ilə bağlıdır. 1937-ci ildə Naxçıvan Muxtar 

Respublikasından SSRİ Ali Sovetinə deputat seçilən Ü.Hacıbəylinin 

təşəbbüsü və təşkilatçılığı ilə Naxçıvanda ilk musiqi məktəbi 

fəaliyyətə başlayır. Üzeyir bəy bu məktəbə notlar və bir fortepiano 

hədiyyə edir. 

Naxçıvan Muxtar Repsublikasında 1975-cı ildə Ulu Öndər 

Heydər Əliyevin qayğısı ilə Orta İxtisas Musiqi Məktəbinin 

yaradılması istər müəllim, istərsə də ifaçı kadrların formalaşmasına 

güclü təkan verdi. Məktəbin məzunları təhsilini Bakı Musiqi 

Akademiyasında davam etdirərək, sonra Naxçıvanda pedaqoq və ifaçı 

kimi uğurla işləmişlər. İndi musiqi kollecinin məzunları Naxçıvan 

Dövlət Konservatoriyasında ali təhsil almaq imkanı əldə ediblər. 

Naxçıvanda ali musiqi təhsili verən ilk təhsil ocağı 

Y.Məmmədəliyev adına Naxçıvan Dövlət Pedaqoji İnstitutu

olmuşdur. 1990-cı ildə Naxçıvan Dövlət Pedaqoji İnstitutunun

əsasında Naxçıvan Dövlət Universiteti yaradılmışdır. Universitetdə

digər fakultələrlə yanaşı, “İncəsənət” fakultəsi fəaliyyət göstərir.

1994-cü ildə həmin fakültənin ilk ali təhsilli musiqiçi kadrlarının

buraxılışı olmuşdur.

Naxçıvan Dövvlət Universitetinin “İncəsənət” fakültəsinin 

bazasında 1998-ci ildə Naxçıvan Konservatoriyası yaradılmışdır və 

musiqi sahəsində ali təhsil müəssisəsi kimi fəalliyyət göstərir. 

Konservatoriyada fortepiano, simli alətlər, nəfəsli alətlər, 

musiqişünaslıq, bəstəkarlıq, xor-dirijorluq, xalq çalğı alətləri, 

xanəndə, vokal ixtisasları üzrə ali təhsil verən üzrə ali təhsilli 

mütəxəssislər hazırlanır. 

İfaçılıq sənətinin solo instrumental, solo vokal, xor, dirijorluq, 

ansambl və orkestr sahələri üzrə inkişafında peşəkar musiqi 

ifaçılarının böyük əməyi olmuşdur. Belə ifaçılıq fəaliyyəti Naxçıvan 

Dövlət Filarmoniyası, Naxçıvan Dövlət Mahnı və Rəqs Ansamblı, 

Naxçıvan Dövlət Musiqili Dram Teatrı, “Yallı” rəqs ansamblı, 

Naxçıvan Televiziyası və Radiosu, simfonik orkestr, kamera orkestri, 

muğam trioları, xor kollektivləri, xalq çalğı alətləri ansamblları və 

estrada orkestri ilə bilavasitə bağlı olmuşdur. 

Naxçıvanda bəstəkarlıq sənətinin təşəkkülü dövrü musiqi 

təhsilinin və musiqi ifaçılığının yüksəlişi ilə yanaşı olmuş və bu 

sahələr bir-birilə qarşılıqlı təsir şəraitində inkişaf etmişdir [5; 7; 10]. 

V fəslin ikinci paraqrafında – 5.2. “Naxçıvanda bəstəkarlıq 

sənətinin inkiĢafı”nın öyrənilməsinə həsr olunub. 

Naxçıvanlı bəstəkarların yaradıcılıq yolunu izləyərək, peşəkar 

musiqi janrlarının inkişafını qeyd etmək lazımdır. Musiqili-səhnə 

janrları sırasında naxçıvanlı bəstəkarların yaradıcılığında opera, balet və 

musiqili komediya janrında yazılmış əsərlər, həmçinin, dram 

tamaşalarına yazılmış musiqi yer almışdır. Balet janrı Nəriman 

Məmmədovun və Yaşar Xəlilovun yaradıcılığında öz əksini tapmışdır. 

Nəriman Məmmədovun yaradıcılığında balet janrı iki əsərlə – 

“Humay” (1981) və “Şeyx Sənan” (1995) baletləri ilə təmsil 

olunmuşdur. Hər iki balet Azərbaycanın klassik şairlərinin əsərlərinə: 

“Humay” baleti – Səməd Vurğunun, “Şeyx Sənan” baleti – Hüseyn 

Cavidin əsərinə əsaslanır. N.Məmmədovun “Şeyx Sənan” baleti 

(libretto müəllifindir) səhnələşdirilməmişdir, lakin “Humay” baleti 

Azərbaycan Opera və Balet Teatrında tamaşaya qoyulmuş və ölkənin 

musiqi həyatında əlamətdar hadisəyə çevrilmişdir. 

Naxçıvanda yaşayıb-yaradan bəstəkar Yaşar Xəlilovun 

yaradıcılığında “Əshabi-kəhf” baleti (libretto – müəllifdir) mühüm 

yer tutur. Bu əsər 2009-cu ildə yaranmış, lakin tamaşaya 

qoyulmamışdır. Baletdən bir neçə epizod 2012-ci ildə Naxçıvan 

Dövlət Filarmoniyasında ifa olunmuşdur. Balet Naxçıvanda yerləşən 

dini-tarixi məkanlardan biri olan “Əshabi-Kəhf”ə həsr olunmuşdur. 

Bəstəkar baletin librettosunu Quranın “Kəhf” surəsinin əsasında 

yazmışdır. Azərbaycan balet janrı sahəsində ilk dini mövzuda 

yazılmış əsər kimi, Yaşar Xəlilovun “Əshabi-kəhf” baleti mühüm 

addım olaraq dəyərləndirilə bilər. 

Musiqili komediya janrı naxçıvanlı bəstəkarların yaradıcılığında 

daha geniş təmsil olunmuşdur. N.Məmmədov altı musiqili komediyanın 

müəllifidir. Bunlardan üçü T.Bakıxanovla birlikdə bəstələnmişdir: “Altı 

qızın biri Pəri” (librettosu Ə.Əlizadənindir, 1964), “Məmmədəli kurorta 

gedir” (librettosu A.Babayevindir, 1969), “Qız görüşə tələsir” (librettosu 

A.Babayevindir, 1978). Bu musiqili komediyalar müxtəlif illərdə 

Ş.Qurbanov adına Azərbaycan Dövlət Musiqili Komediya Teatrında 

böyük uğurla səhnəyə qoyulmuşdur. Bəstəkarın iki musiqili 

komediyası: “Qurbanəli bəy” (C.Məmmədquluzadənin əsəri əsasında, 

libretto – R.Heydər, 1992); “Olacağa çarə yoxdur” (R.Abdullayevin 

librettosu əsasında, 2001) səhnələşdirilməmişdir. N.Məmmədovun 

sonuncu musiqili komediyası “Pasport” (libretto – Ramiz Heydər) 

2009-cu ildə Ş.Qurbanov adına Azərbaycan Dövlət Musiqili Komediya 

Teatrında tamaşaya qoyulmuşdur. 

R.Mirişli iki musiqili komediyanın müəllifidir. Onun ilk səhnə 

əsəri 1983-cü ildə Ş.Qurbanov adına Azərbaycan Dövlət Musiqili 

Komediya Teatrında tamaşaya qoyulmuş “Qaçırılmış qız” musiqili 

komediyasıdır. İkinci səhnə əsəri İsi Məlikzadənin librettosu 

əsasında yazılmış “Gəl qohum olaq!” musiqili komediyasıdır. 

Bir çox bəstəkarların yaradıcılığında teatr və dram tamaşalarına 

yazılmış musiqi əhəmiyyətli yer tutur. Qeyd etmək lazımdır ki, 

N.Məmmədov və R.Mirişli respublikanın bir sıra şəhərlərində - Bakı, 

Naxçıvan, Sumqayıt, Ağdam və digər teatr səhnələrində tamaşaya 

qoyulmuş çox saylı dram tamaşalarına musiqi yazmışdır. Naxçıvanda 

fəaliyyət göstərən bəstəkarların yaradıcılığında yerli teatrların 

səhnəsi üçün yazılmış musiqi xüsusi yer tutur. Cəlil 

Məmmədquluzadə adına Naxçıvan Musiqili Dram Teatrının, 

Naxçıvan Dövlət Kukla Teatrının və digər teatrların tamaşalarına 

yazılmış musiqi diqqətəlayiqdir. Bunlardan Şəmsəddin Qasımovun, 

Rəşid Məmmədovun, Yaşar Xəlilovun, Kamal Əhmədovun bu 

sahədəki fəaliyyətini qeyd edə bilərik. 

Simfoniya və simfonik musiqinin digər janrları 

N.Məmmədovun, R.Mirişlinin, Y.Xəlilovun, C.Allahverdiyevin, 

V.Allahverdiyevin əsərləri ilə təmsil olunub. N.Məmmədovun 

yaradıcılığında simfoniya janrı mühüm əhəmiyyət kəsb edir, bəstəkar 

yeddi simfoniyanın müəllifidir. Bunlardan Dördüncü simfoniya 

“Qəlbimin səsi” adlanır və Hüseyn Cavidin xatirəsinə ithaf edilib, 

1984-cü ilə aiddir (2000-ci ildə ifa olunub). Yeddinci simfoniya 

1995-ci ildə yaranmışdır (1998-ci ildə ifa olunub) və Xocalı faciəsinə 

həsr olunmuşdur. 

R.Mirişlinin simfoniya və simfonik musiqi janrına aid əsərləri 

sırasında Simli alətlər orkestri üçün Simfoniyanı, “Şəhidlər” 

simfoniyasını, “Vətən düşüncələri”, “Gənclik” simfonik poemalarını, 

Tar ilə simfonik orkestr üçün Konserti, üç Uvertüranı və s. qeyd edə 

bilərik. 

Simfonik musiqi sahəsi Y.Xəlilovun yaradıcılığı Simfoniya, 

Simfoniyetta, “Simfoniya-Kərbəla”, “4 fraqment” (“Əshabi-Kəhf” 

baletindən) və instrumental konsertlərlə (fortepiano, tar konsertləri) 

təmsil olunmuşdur. 

K.Əhmədovun yaradıcılığında simfoniya və simfonik musiqi 

nümunələri sırasında “Cavid” simfonik poemasını, “Xocalı” 

simfoniyasını, “Cəngi”, “Səyahət” simfonik lövhələrini, tar ilə 

simfonik orkestr üçün, fortepiano və orkestr üçün konsertlərini, 

kamera orkestri üçün “Gəmiqaya” simfoniyasını, “Simfoniyetta”, 

“Requiem – Süita”, “İthaf”, “Noktürn”, “Aşıqsayağı”, “Naxçıvan 

lövhələri” əsərlərini qeyd etmək olar. K.Əhmədovun “Gəmiqaya” 

simfoniyası Azərbaycanda qədim dövrdən ilkin yaşayış 

məskənlərindən biri kimi tanınnmış və Naxçıvanın Ordubad rayonu 

ərazisində yerləşən tarixi məkana həsr olunmuşdur. 

C.Allahverdiyevin yaradıcılığında simfoniya və simfonik 

musiqi janrı bir sıra əsərlərlə təmsil olunmuşdur. O, böyük simfonik 

orkestr üçün 3 simfoniyanın, o cümlədən, “Azərbaycan” 

simfoniyasının (1999), kamera orkestri üçün “Misri” (2002), 

“Səhifələr” simfonik poemasının, F.Əmirovun mövzuları əsasında 

“Fantaziya”nın (2008), “Mənzərə” simfonik lövhəsinin, piano 

və kamera orkestri uçun “Dəniz və Səma” və “Sevəcəm” lövhələrinin 

(2010) və s. əsərlərin müəllifidir. 

V.Allahverdiyevin yaradıcılığında da simfoniya və simfonik 

musiqi janrlarında yazılmış əsərləri qeyd edə bilərik. Bunlardan 

Atatürkə həsr olunmuş Simfoniya (1995), “Ömür yolu” simfonik 

poeması (1996), Zərb alətləri və kamera orkestri üçün “Türkü” 

(2004), Kamança və kamera orkestri üçün 2 kompozisiya – “O 

yollar”, “Hara gedirsən” (2006), Simli orkestr üçün musiqi (Teymur 

Göyçayevə həsr olunub, 2007) bəstəkarın yaradıcılığında mühüm 

əhəmiyyətli yer tutur. 

Y.Mirişli simfonik musiqi sahəsində uğurla fəaliyyət göstərən 

bəstəkarlardan biridir. Onun yaradıcılığında “Azərbaycan” simfonik 

Poeması (1990), 1 saylı Simfoniya (1991), “Genezis” simfonik 

poeması (1997), “Xocalı – 613” simfonik orkestr üçün Poema (2012) 

diqqətəlayiq əsərlərdir. 

Naxçıvanlı bəstəkarların yaradıcılığında instrumental konsert 

janrına aid nümunələri də qeyd etməliyik. Müxtəlif musiqi alətləri – 

avropa və xalq çalğı alətləri ilə simfonik orkestr üçün yazılmış 

konsertlər ifaçıların repertuarına daxil olmuşdur. Bu sırada 

N.Məmmədovun, R.Mirişlinin, Y.Xəlilovun, C.Allahverdiyevin tar 

konsertlərini, fortepiano konsertlərini və s. göstərə bilərik. 

Naxçıvanlı bəstəkarların yaradıcılığında xüsusi yeri xalq çalğı 

alətləri orkestri üçün əsərlər tutur. 

N.Məmmədov xalq çalğı alətləri orkestri üçün üç süita (birinci 

süita – 1957, ikinci süita – 1961, üçüncü süita – 1965), “Simfoniyetta” 

(1972) və “Zərbi-muğam” süitasını (1978) bəstələmişdir. 

R.Mirişli xalq çalğı alətləri orkestri üçün Konsert və süita 

janrına çox diqqət yetirmiş, onun bu janrlarda rəngarəng mövzulu, 

maraqlı əsərləri musiqi xəzinəsinə daxil olmuşdur. R.Mirişlinin xalq 

çalğı alətləri orkestri üçün Konserti bu janrda yazılmış ilk əsərdir. 

Naxçıvanda yaşayıb-yaradan bəstəkarlardan Rəşid 

Məmmədovun, Məmməd Ələkbərovun, Şəmsəddin Qasımovun, 

Yaşar Xəlilovun, Kamal Əhmədovun, Əqidə Ələkbərovanın və 

başqalarının yaradıcılığında xalq çalğı alətləri orkestri üçün əsərlər 

xüsusi yer tutur. 

Naxçıvanlı bəstəkarların yaradıcılığında xüsusi olaraq, kantata, 

oratoriya və digər vokal-instrumental janrlarda yazılmış əsərləri qeyd 

etməliyik. Bunlardan bir qismi solistlər xor və simfonik orkestr üçün, 

bir qismi isə solistlər, xor və xalq çalğı alətləri orkestri üçün nəzərdə 

tutulmuşdur. Xüsusilə bir çox əsərlər Azərbaycan, Naxçıvan 

mövzusu ilə, həmçinin Ulu öndər Heydər Əliyevin adı ilə bağlıdır. 

N.Məmmədovun “Naxçıvan” (sözləri İ.Səfərlinindir), “Araz 

üstə Çənlibel qalası” (sözləri H.Razinindir), “Çiçəklən Naxçıvanım” 

(sözləri R.Muxtarındır) vokal-instrumental süitalarını göstərmək olar. 

R.Mirişlinin vokal-instrumental janrda yazılmış əsərlərindən 

“Azərbaycanım”, “Sən ucadan uca diyar”, “Doğma diyar”, “Odlar 

diyarı” kantatalarını, “Məşəl kimi yanan ürək” odasını, xor və 

simfonik orkestr üçün dörd süitanı göstərə bilərik. 

Y.Xəlilovun vokal-simfonik əsərləri sırasında Ulu öndər 

Heydər Əliyevə ithaf olunmuş “Rekviyem”, “Heydər himni”, 

görkəmli alim Yusif Məmmədəliyevin xatirəsinə “Qurtuluş çələngi”, 

“Doğma yurdum Naxçıvanım”, “Azərbaycanım” və s. maraqlı 

xüsusiyyətləri ilə seçilir. 

K.Əhmədovun vokal-instrumental əsərlərindən bir çoxu məhz 

xalq çalğı alətləri orkestri üçün nəzərdə tutulmuşdur. Bunlardan 

“Ömrün Heydər zirvəsi”, “Vətəndir”, “Zəfər türküsü” kimi solistlər 

və xalq çalğı alətləri orkestri üçün yazılmış əsərləri qeyd etməliyik. 

İri həcmli vokal-instrumental əsərlər Ceyhun Allahverdiyevin 

yaradıcılığında da öz əksini tapmışdır. Bunlardan xor və simfonik 

orkestr üçün “Əbədi sevgimsən” adlı kantatasının (söz: Maya 

Heydərqızı), xor və simfonik orkestr ucun “Milli marş” qeyd 

olunmalıdır. 

V.Allahverdiyevin vokal-instrumental əsərlərindən Z.Yaqubun 

sözlərinə sözlərinə xor və xalq çalğı alətləri orkestri üçün 

“Azərbaycan torpağıyam” (2005) əsəri ilk dəfə Naxçıvan Dövlət 

filarmoniyasının xoru və xalq çalğı alətləri orkestri tərəfindən, 

müəllifin dirijorluğu ilə səslənib. V.Allahverdiyevin 

M.Heydərqızının sözlərinə messo-soprano və kamera orkestri üçün 

“Sənsizlik” adlı elegiyası Azərbaycan Respublikasının ümummilli 

lideri Heydər Əliyevə həsr olunub. Əsərin ilk ifası 2010-cu ildə 

Bakıda, Fransa Səfirliyinin Konsert zalında, dirijor Teymur 

Göyçayevin rəhbərliyi ilə Qara Qarayev adına Azərbaycan Dövlət 

Kamera Orkestri və solist Fidan Hacıyevanın iştirakı ilə səsləndirilib. 

Naxçıvan bəstəkarlarının yaradıcılığında kamera-instrumental 

sahəyə xüsusilə böyük diqqət vardır. N.Məmmədovun orqan üçün 

“Muğam və rəng” əsəri Azərbaycan bəstəkarlarının orqan aləti üçün 

yazılmış əsərləri sırasında özünəməxsus keyfiyyətləri ilə seçilir. 

Y.Xəlilovun kamera-instrumental əsərləri sırasında skripka və 

fortepiano üçün “Möminə Xatın” pyesi, zərb alətləri və fortepiano 

üçün “Kapriççio-Ordubad”, fortepiano və kamera orkestri üçün iki 

pyes, Dmitri Şostakoviçə həsr olunmuş “Payız səması”, Qara 

Qarayevin xatirəsinə “Dan ulduzu”, Vaqif Mustafazadənin xatirəsinə 

“Həsrət” prelüdlərini və s. göstərə bilərik. K.Əhmədovun kamera-

instrumental əsərlərindən fortepiano üçün “Prelüd və Fuqalar”, 

“Variasiyalar”, tar və fortepiano üçün Sonata, simli alətlər üçün 

Kvartet qeyd oluna bilər. Şəmsəddin Qasımovun kamera-

instrumental əsərlərindən skripka və piano üçün Pyes (1990), piano 

üçün “Fikirli pyes” (1991), piano üçün “Xatirə” pyesi (1992) 

diqqətəlayiq əsərlərdir və Naxçıvanda konsert proqramlarında 

ifaçılar tərəfindən səsləndirilir. 

Naxçıvanlı bəstəkarların yaradıcılığında kamera-instrumental 

musiqinin bir çox janrlarına müraciət edilmiş, bu sahə maraqlı 

əsərlərlə təmsil olunmuşdur. Naxçıvan bəstəkarlarının 

yaradıcılığında vokal musiqi janrları – mahnı, romans və xorlar 

xüsusi yer tutur. Beləliklə, Naxçıvanda bəstəkar yaradıcılığının 

inkişafı ilə demək olar ki, bütün musiqi janrları öz təcəssümünü 

tapmışdır. Bütün bu janrlarda yazılmış əsərlər Azərbaycan musiqi 

mədəniyyətinin zənginləşməsində və Naxçıvan musiqi həyatının 

inkişafında böyük rol oynayır [32]. 

Dissertasiyanın Nəticə bölməsində tədqiqata yekun 

vurulur. 

XX-XXI əsrlərdə Naxçıvan musiqi-ifaçılığı sənətinin inkişafı 

məsələlərinin öyrənilməsi ilə bağlı tədqiqatımızı yekunlaşdıraraq, 

əldə etdiyimiz nəticələri təqdim edirik. 

Naxçıvan mədəniyyəti Azərbaycanın tərkib hissəsi kimi qədim 

dövrlərdən bizim günlərə kimi bütün tarixi dövrlərdə özünəməxsus 

keyfiyyətlərilə diqqəti cəlb edib, Naxçıvanda yaranmış maddi-

mənəvi sərvətlər Azərbaycanın mədəni irsini zənginləşdirmişdir. 

Azərbaycan mədəniyyət tarixinin mərhələlərindən danışarkən, 

burada Naxçıvanın rolunu da xüsusi qeyd etməliyik. Tarixin inkişaf 

mərhələlərində Qədim və Orta əsrlər mədəniyyətinin xüsusi rolunu 

qeyd edərək, deməliyik ki, tədqiqat baxımından hər bir mərhələ 

inkişaf keyfiyyətləri ilə və özünəməxsus maddi-mənəvi sərvətləri ilə 

fərqlənir. 

XX əsr özlüyündə bir neçə tarixi dövrə bölünür. XX əsrin 

əvvəllərində Azərbaycanın Rusiya imperiyasının əyaləti kimi, rus 

çarizmin hökmranlığı və təsiri altında olması qeyd edilməlidir. Daha 

sonra isə 1918-1920-ci illərdə Azərbaycan Cümhuriyyəti – Şərqdə 

ilk demokratik respublika olmuşdur. 1920-ci ildən – 1991-ci ilə kimi 

sovet dövrü olaraq, öz siyasi-ideoloji prinsiplərinə əsaslanan 

cəmiyyət formalaşdırmışdır. 1991-ci ildən bu günə kimi – 

yaşadığımız, XXI əsrin ilk onillikləri də daxil olmaqla davam edən 

Azərbaycanın müstəqillik dövrünü inkişaf mərhələlərini qeyd 

etməliyik. Bütün bunlar XX-XXI əsrlər tarixinin mərhələləri olaraq, 

xalqın həyatında, dünyagörüşündə, incəsənətində dərin iz salmışdır 

və bədii yaradıcılıqda öz əksini tapmışdır. Bütün bu mərhələlərdə 

Naxçıvan diyarının yetirdiyi görkəmli dövlət və mədəniyyət 

xadimlərinin mühüm rolu olmuş, naxçıvanlılar Azərbaycan tarixinin 

və incəsənətinin inkişafına öz töhfələrini vermişlər [1]. 

Dissertasiyada Naxçıvanın musiqi-ifaçılığı sənətinin elmi 

tədqiqində təsnifatların aparılması vacib məsələ kimi irəli 

sürülmüşdür, təsnifatlarda ifaçılığın sahəvi, növ, subyekt aspektləri 

nəzərə alınmışdır. 

Naxçıvanın musiqi-ifaçılığı sənətinin sahəvi təsnifatında: I. 

Naxçıvanın musiqi-folklor ifaçılığı; II. Naxçıvanın muğam ifaçılığı; 

III. Naxçıvanın aşıq ifaçılığı; IV. Naxçıvanda dini-mərasim ifaçılığı; 

V. Naxçıvanda bayram-mərasim ifaçılığı; VI. Naxçıvanın müasir 

musiqi-ifaçılığı sənəti öz əksini tapır. 

İfaçılıq sənətinin ictimai-sosial sahələri də təsnifata daxildir: I. 

Naxçıvanda kənd-musiqi ifaçılığı; II. Naxçıvanda şəhər musiqi 

ifaçılığı. 

Naxçıvanda musiqi-ifaçılığı sənətinin daha bir təsnifatı 

ifaçılığın subyekti baxımından aparılmışdır: I. Naxçıvanda 

instrumental ifaçılıq; II. Naxçıvanda vokal ifaçılıq; III. Naxçıvanda 

vokal-instrumental ifaçılıq. Bu sahələrin hər biri də özü-özlüyündə 

növlərə bölünürlər [2]. 

Naxçıvanın musiqi-ifaçılığı ənənələrinin bir qolu musiqi 

folkloru ilə bağlıdır. Özünəməxsus regional lokal ənənələrə məxsus 

olan Naxçıvan musiqi folkloru janr xüsusiyyətlərinə, ifadə 

vasitələrinə və ifaçılıq keyfiyyətlərinə görə diqqəti cəlb edir. Bu 

baxımdan Naxçıvan folklor ifaçılıq ənənəsində geniş yayılmış 

“Haxışta”, “Gülümey” kimi nümunələrin özünəməxsus janr 

xüsusiyyətlərinin daha dərin araşdırılması zəruri məsələ kimi qarşıda 

durur. 

Naxçıvan folklorunda xüsusi yeri olan Yallı rəqlərinin tədqiqi 

etnomusiqişünaslığın qarşısında duran mühüm məsələlərdəndir. 

Yallıların tarixi kökləri Azərbaycanın mərasim mədəniyyəti ilə bağlı 

olub, müxtəlif istiqamətlərdə - mifologiya, dünyagörüşü, etnomədəni 

sistem, musiqi təfəkkürü və ifaçılıq baxımından dərin tədqiqatlara 

yol açır. Xüsusilə yallıların ifaçılıq aspekti onların musiqi məzmunu 

ilə qarşılıqlı əlaqədə kompkeks yanaşma və araşdırma tələb edir. 

Naxçıvanda aşıq sənətinin inkişaf tarixini araşdıraraq, qeyd 

etməliyik ki, Naxçıvanda bu sənət qədim dövrlərdən mövcud 

olmuşdur. “Kitabi-Dədə Qorqud”da özünü göstərən yer və şəxs 

adları həmin dastanların Naxçıvanla bağlılığını üzə çıxarmaqla 

yanaşı, dastandakı hadisələrin bilavasitə Naxçıvanda cərəyan 

etdiyinə əminlik yaradır. Dastanın məzmunun müxtəlif aspektlərdən 

– tarixi, coğrafi, ədəbiyyatşünaslıq, dilçilik, musiqişünaslıq 

aspektlərindən qarşılıqlı müqayisəli tədqiqi qədim ozan havalarının 

aşıq yaradıcılığındakı köklərini üzə çıxarmağa imkan yarada bilər. 

Naxçıvanda yaşayıb-yaradan ustad aşıqların yaradıcılığının 

öyrənilməsi xüsusi tədqiqatların mövzusu kimi irəli sürülərək, bu 

mühitdə yaranmış zəngin musiqi-ədəbi irsin tədqiqinə yol açır. 

Naxçıvan ərazisində şifahi ənənəli musiqi sənəti müxtəlif 

səviyyədə yayılmışdır. Əgər aşıq sənəti daha çox Şərur, Şahbuz, 

Culfa kimi bölgələrdə geniş intişar tapmışdır, Naxçıvan və Ordubad 

şəhərlərində muğam üçlüklərinə, mahnı ifaçılığına böyük maraq 

olub. Bu diyarda yaradılmış və Naxçıvanı vəsf edən onlarca musiqi 

əsərləri zamanın süzgəcindən keçərək bu gün də öz təravətini 

itirməyib. 

Naxçıvan Muxtar Respublikasında XX əsrdə muğam 

ifaçılığının inkişafını təmin edən əsas amillər sırasında: keçmiş 

tarixdən gələn xalq musiqisinin, poeziya-muğam əlaqələrinin, dini 

musiqinin, aşıq musiqisinun və muğam sənətinin XX əsrdə bir 

mədəni irs kimi yaşaması, davam etdirilməsini; musiqili dram 

teatrının yaradılmasını, fəal teatr həyatını; tamaşalarda tar, kamança, 

balaban, qarmon, nağara alətlərinin müşayiətilə muğamlardan, zərbi-

muğamlardan, xalq mahnı və rəqslərindən istifadə olunmasını; 

tamaşaların pərdələri arasında xalq musiqisi ifaçılarının konsertlərini; 

konsert həyatının inkişafını qeyd etmək lazımdır. 

Naxçıvanda XX əsrin əvvəllərindən etibarən Avropa musiqi 

janrlarında əsərlər yaradan bəstəkarlar yaşayırlar. Onların musiqi 

əsərləri incəsənət məktəblərində, konservatoriyada, filarmoniya 

orkestrlərində ifa olunur. Bu bəstəkarların yaradıcılıq ənənələri 

davam edir. Naxçıvan bəstəkarlarının yaradıcılığı muxtar 

respublikada fəaliyyət göstərən musiqi kollektivləri ilə sıx təmasda 

inkişaf edir. Bu baxımdan, bəstəkar yaradıcılığında vokal və 

instrumental musiqi janrlarının inkişafı bilavasitə kamera orkestrinin, 

xalq çalğı alətləri orkestrinin, eləcə də musiqi ifaçılığının 

nailiyyətləri ilə sıx bağlıdır. 

Beləliklə, Naxçıvanın qədim tarixə və mədəniyyətə malik bir 

diyar kimi Azərbaycan mədəniyyətinin formalaşmasında və 

inkişafında xüsusi rolu və yeri vardır. Azərbaycan mədəniyyətinin 

inkişafı kontekstində Naxçıvan musiqi həyatının əsas istiqamətlərinin 

öyrənilməsi böyük əhəmiyyətə malikdir. Azərbaycanın bölgələrinə 

məxsus musiqi mədəniyyətinin ayrı-ayrılıqda öyrənilməsi və əldə 

olunan nəticələrin sonda Azərbaycan musiqisinin tərkib hissələri 

kimi bir müstəvidə cəmləşdirilməsi milli musiqi köklərinin üzə 

çıxarılmasına və ümumazərbaycan mədəniyyətinin vəhdət şəklində 

təqdim olunmasına xidmət edir [34]. 

